
KIRISH 
 

Bitiruv malakaviy ishi mavzusining dolzarbligi. Kichik biznes 

O’zbekiston Respublikasi ijtimoiy-iqtisodiy rivojlanishini belgilab beruvchi 

muhim kuchga aylandi. Jumladan, iqtisodiyotni modernizatsiyalash sharoitida 

kichik biznesni yanada rivojlantirish, uni moliyaviy qo’llab-quvvatlash chora-

tadbirlariga O’zbekiston hukumati iqtisodiy siyosatining ustuvor yo’nalishi 

sifatida alohida e’tibor qaratilmoqda.  

Respublikamizda kichik biznes sub’yektlariga imtiyozli mikromoliyaviy 

xizmatlar ko’rsatishga ixtisoslashgan alohida kredit muassasasi – 

Mikrokreditbankning tashkil etilganligi va uning faoliyatini davlat tomonidan 

moliyaviy qo’llab-quvvatlanayotganligi mazkur sohani rivojlantirish nuqta-

nazaridan muhim amaliy ahamiyat kasb etadi. 

Ayni vaqtda, kichik biznes sub’yektlari faoliyatini yanada rivojlantirish 

bevosita ularning ishlab chiqarish jarayonini texnik va texnologik jihatdan qayta 

qurollantirishga bog’liq. Bu esa, o’z navbatida, ularning investitsion xarajatlarini 

moliyalash amaliyotini takomillashtirish zaruriyatini yuzaga keltiradi. 

Tahlillar ko’rsatishicha, respublikamizda kichik biznes sub’yektlarining 

investitsion xarajatlarini moliyalash amaliyotini takomillashtirish bilan bog’liq 

ayrim muammolar mavjud, jumladan, kichik biznes sub’yektlari foydasining 

kapitallashish darajasi past bo’lib, ular foydasining aksariyat qismi joriy 

xarajatlarni moliyalashtirishga yo’naltirilmoqda. Shuningdek, kichik biznes 

sub’yektlarida yuqori likvidli garov ob’yektlarining yetishmasligi, investitsiya 

loyihalarini amalga oshirish borasida tajribaning yyetarli emasligi ularning 

investitsion xarajatlarini moliyalashtirish hajmini oshirishga to’sqinlik 

qilmoqda. 

Yurtboshimiz ta'kidlaganlaridek, " Mamlakatimiz 2014 yilda biznesni 

yuritish sharoiti bo'yicha reytingda 8 pog'onaga, soliqqa tortish borasida esa 61 

pog'ona yuqoriga ko'tarildi. Birlashgan Millatlar Tashkiloti Taraqqiyot 

dasturining bahosiga ko'ra, O'zbekiston so'nggi yilda biznes yuritishni 

yengillashtirish sohasida amalga oshirilgan islohotlar bo'yicha yetakchi o'nta 

mamlakat qatoridan joy oldi.  Jadal va mutanosib iqtisodiy o'sish, chuqur 

tarkibiy o'zgarishlarni amalga oshirish va iqtisodiyotni diversifikatsiya qilishda 

faol va aniq yo'naltirilgan investitsiya siyosati yuritish eng muhim omil 

hisoblanadi. 

2014 yilda iqtisodiyotimizga jalb qilingan investitsiyalar hajmi 10,9 

foizga o'sdi va AQSh dollari hisobida 14 milliard 600 million dollarni tashkil 

yetdi. Bunda jami kapital qo'yilmalarning 21,2 foizdan ortig'i yoki 3 milliard 

dollardan ziyodini xorijiy investitsiya va kreditlar tashkil qildi."
1
 

Yuqoridagilardan kelib chiqqan holda, kichik biznes sub’yektlari 

faoliyatiga investitsiyalash jalb qilish amaliyotini takomillashtirish bilan bog’liq 

bo’lgan muammolarning mavjudligi va ularni hal etishga qaratilgan ilmiy taklif 

va amaliy tavsiyalar ishlab chiqishning zarurligi ushbu bitiruv malakaviy ishi 

mavzusining dolzarbligini belgilaydi. 

Bitiruv malakaviy ishning maqsadi kichik biznes korxonalarini 

investitsiyalashga oid nazariy va amaliy bilimlarni o’rganish hamda mavzuga 

oid xulosa va takliflar ishlab chiqishdan iborat. 

 Bitiruv malakaviy ishining vazifalari quyidagilar: 

 kichik biznes korxonalarini rivojlantirishda investitsiyalarni jalb 

qilishning ahamiyatini yoritib berish; 

 kichik biznes korxonalariga investitsiyalarni yo’naltirishning  huquqiy 

asoslarini o’rganish; 

 O’zbekistonda kichik biznes korxonalarini investitsiyalashning amaldagi 

holati tahlilini amalga oshirish; 

 kichik biznes  korxonalarini tijorat banklari tomonidan investitsiyalashni 

tahlil qilish; 

                                                           
1
 “2015 yilda iqtisodiyotimizda tub tarkibiy o'zgarishlarni amalga oshirish, modernizatsiya va diversifikatsiya 

jarayonlarini izchil davom ettirish hisobidan xususiy mulk va xususiy tadbirkorlikka keng yo'l ochib berish – 

ustuvor vazifamizdir”. O'zbekiston Respublikasi Prezidenti Islom Karimovning mamlakatimizni 2014 yilda 

ijtimoiy-iqtisodiy rivojlantirish yakunlari va 2015 yilga mo'ljallangan iqtisodiy dasturning eng muhim ustuvor 

yo'nalishlariga bag'ishlangan Vazirlar Mahkamasining majlisidagi ma'ruzasi. /Xalq so'zi 19 yanvar 2015 y./ 

 O’zbekistonda kichik biznes korxonalari faoliyatiga xorijiy 

investitsiyalarni jalb qilishni takomillashtirish yo’nalishlarini ishlab 

chiqish; 

 kichik biznes korxonalarini investitsiyalar yordamida rivojlantirish 

istiqbollarini ko’rsatib berish; 

Bitiruv malakaviy ishining predmeti kichik biznes korxonalarini 

investitsiyalash faoliyatini tashkil etish va rivojlantirishga doir mexanizmlar 

hisoblanadi.  

Bitiruv malakaviy ishining ob’ekti. Bitiruv malakaviy ishining ob’ekti 

sifatida “ASIA GLOBAL ALLIANCE” mas’uliyati cheklangan jamiyati 

faoliyati va ma’lumotlaridan foydalanilgan. 

Bitiruv malakaviy ishining nazariy-amaliy ahamiyati. Bitiruv 

malakaviy ishida keltirilgan nazariy va amaliy ma’lumotlardan iqtisodiyot 

tarmoqlarida tadbirkorlik sub’yektlari tashqi iqtisodiy faoliyatini rivojlantirishga 

doir ma’lumotlarni o’rganishda, tadqiq qilishda foydalanish mumkin. 

Bitiruv malakaviy ishning tarkibiy tuzilishi.  

Mazkur bitiruv malakaviy ishi kirish qismi, 3 ta bob, xulosa va takliflar 

hamda foydalanilgan adabiyotlar ro’yxatidan iborat. 

Bitiruv malakaviy ishining birinchi bobida kichik biznes korxonalarini 

rivojlantirishda investitsiyalarni jalb qilishning nazariy-huquqiy asoslariga oid 

nazariy-huquqiy ma'lumotlar yoritib berilgan. 

Bitiruv malakaviy ishining ikkinchi bobida O’zbekistonda kichik biznes 

korxonalarini investitsiyalash holati tahlil qilingan. 

Bitiruv malakaviy ishining uchinchi bobida O’zbekistonda kichik biznes 

korxonalarini investitsiyalashni takomillashtirish istiqbollari keltirib o'tilgan. 

I BOB. KICHIK BIZNES KORXONALARINI RIVOJLANTIRISHDA 

INVESTITSIYALARNI JALB QILISHNING NAZARIY-

HUQUQIY ASOSLARI 
 

1.1. Kichik biznes korxonalarini rivojlantirishda investitsiyalarni jalb 

qilishning ahamiyati 

 

O’zbekistonda kichik biznes korxonalarini barpo etish orqali mustaqil 

xo’jalik yurituvchi mulk egalari shakllandi. Kichik biznes korxonalari bozor 

iqtisodiyotiga xos turli makroiqtisodiy shart-sharoitlar va talablariga moslashishi 

imkoniyatlariga egaligi bilan ustuvor ahamiyatga ega. Iqtisodiyotning turli 

tarmoqlarida kichik biznes va xususiy tadbirkorlik faoliyatini rivojlantirish 

milliy iqtisodiyotimiz barqarorligini ta’minlashning muhim makroiqtisodiy 

omillaridan biri hisoblanadi. Keyingi yillarda kichik biznes taraqqiyotining 

keskin avj olishi natijasida ularning mamlakatda yaratilayotgan yalpi ichki 

mahsulot salmog’idagi ulushining ortib borayotganligi bilan izohlash mumkin. 

Kichik biznes iqtisodiyotning shunday sektoridirki, u investitsiya 

muhitida yuz berayotgan deyarli barcha o’zgarishlarga moslashadi. Kichik 

biznes nuqtai nazaridan investitsiya muhitining jozibadorlik darajasini aniqlash 

uchun butun mamlakat va mintaqalardagi iqtisodiy vaziyatni ko’rsatuvchi 

omillar, iqtisodiyotning bu tarmog’iga investitsiyalar kiritish qonunlar va 

infratuzilmalar bilan qanchalik ta’minlanganligi, mintaqada bozor 

infratuzilmasining rivojlanish darajasi, malakali ishchi kuchining mavjudligi, 

shuningdek, mana shu va boshqa omillar bilan bog’liq xatarlar bor yoki yo’qligi 

g’oyat muhimdir.  

Hozirgi davrda mamlakatimizda kichik biznes va xususiy tadbirkorlik 

faoliyatining jadal rivojlanishiga unga xizmat ko’rsatuvchi infratuzilma 

muassasalarining tashkil etilishi va xizmat sifati darajasining yaxshilanib borishi 

sezilarli ta’sir ko’rsatmoqda. 

Buning natijasida kichik biznes va xususiy tadbirkorlik sub’yektlarining 

mamlakatimizda yangi ish o’rinlarini tashkil qilish, aholining daromadlari va 

farovonligini oshirishning muhim omili sifatidagi natijalari salmoqli bo’lib 

bormoqda. 

Xususiy tadbirkorlikning asosiy xususiyati shuki, uning uchun mintaqaviy 

omillar qoida tariqasida, investitsiyalar jalb etish jarayoniga ta’siri jihatidan 

ustunlik qiladi. Investitsiyaviy muhit tahlilini tarmoqlar bo’yicha olib borish 

zarurligini ko’rsatib o’tish kerak. Chunki, ijobiy investitsiyaviy omillar turli 

tarmoqlar uchun o’ziga xos jihatlarga ega. Ba’zi hollarda bir tarmoqda ijobiy rol 

o’ynashi mumkin bo’lgan omillar boshqa tarmoq uchun salbiy bo’ladi yoki agar 

muayyan tarmoq uchun biron-bir ko’rsatkich yyetarli darajada namoyon bo’lsa, 

shu ko’rsatkpchning o’zi boshqa tarmoqning muvaffaqiyatli rivojlanishi uchun 

mutlaqo kam bo’lishi mumkin. 

O’zbekistonda kichik tadbirkorlik uchun tarmoqlar bo’yicha investitsiya 

muhiti alohida qiziqish tug’diradi. Kichik biznes uchun o’ziga xos ba’zi 

ko’rsatkichlar sifatida quyidagilarni sanab o’tish mumkin: 

- kichik tadbirkorlikni davlat tomonidan qo’llab-quvvatlash tizimi va 

infratuzilmasini rivojlantirishning mintaqaviy ko’rsatkichi; 

- egallab turgan bozor sektorlari bo’yicha (masalan, xizmatlar yoki savdo 

sohasida) raqobatlashuvchi yirik firmalarning mavjudligi va rivojlanish darajasi; 

- mahalliy bank tizimining rivojlanish darajasi va boshqa omillar. 

Kichik korxonalar o’zlariga xos xususiyatlar tufayli investitsiya 

resurslarini jalb etish uchun xizmat qiladigan ko’p sonli manbalarning 

ayrimlaridangina foydalana oladilar. Masalan, shuni qayd etish kerakki, kichik 

tadbirkorlikdagi ichki moliyalash manbalari tadbirkor o’zini o’zi 

investitsiyalashi uchun beradigan imkoniyatlar yirik firmalarning imkoniyatlari 

darajasida emas. Shunga qaramay, bu manbalardan kichik tadbirkorlikda 

foydalanish sezilarli samara berishga qodir bo’lib, jalb etish samaradorligi 

jihatidan bir qancha afzalliklarga ega. Shunday qilib, investitsiya resurslarini 

shakllantirishning qulay manbalari sonini ko’paytirish hamda mavjud 

manbalardan foydalanish samaradorligini oshirish hozirgi vaqtda, birinchi 

navbatda, kichik tadbirkorlikni davlat tomonidan qo’llab-quvvatlash 

tuzilmalarining muhim vazifasi bo’lib qolmoqda. 

Kichik korxonaning muhim xususiyati shuki, u moddiy shaklda oladigan 

resurslardan yirik firmalarga qaraganda ancha samarali va moliyaviy resurslarga 

qaraganda nisbatan samaraliroq foydalanish xususiyatiga ega. Ushbu 

xususiyatga sabab shuki, eng avvalo, kichik korxonani boshqarish tuzilmasi, 

odatda unchalik konservativ bo’lmaydi. Bu esa moliyaviy mablag’lardan 

foydalanish uchun salbiy omil, buyum holidagi investitsiyalar uchun esa ijobiy 

omildir. Moliyaviy investitsiyalarni qidirib topish, jalb etish va ishlab 

chiqarishga kiritish jarayoni hamma vaqt ancha rasmiylashgan va me’yoriy 

hujjatlar bilan belgilab qo’yilgan bo’ladi. Qoida tariqasida yuqori darajali 

professional moliyachilarga ega bo’lmagan kichik korxona uchun esa bu 

operatsiya qo’shimcha qiyinchiliklar tug’diradi. Shu sababli kichik korxonalar 

moddiy investitsiyalarni jalb etish imkoniyatlarini kengaytirishdan manfaatdor. 

Intellektual resurslar (texnologiyalar, "nou-xau", savdo markalari va boshqalar) 

bundan mustasno, lekin bu sohada ham kichik korxona nazarida tayyor 

mahsulotni sotib olishi uchun mablag’ yyetarli emas, balki investitsiyalar 

sifatida shu tayyor mahsulotning o’zini olish ma’qulroq. 

Bozor islohotlarini amalga oshirayotgan bir qator mamlakatlarda moddiy 

investitsiyalarni jalb etishning turli shakllari orasida lizing, franchayzing va 

tolingdan juda faol foydalanilmoqda. Buning ustiga, kichik tadbirkorlikni davlat 

tomonidan qo’llab-quvvatlash organlarining mavjud va ishlab chiqilayotgan 

dasturiy hamda me’yoriy hujjatlarida mazkur shakllarga katta o’rin berilmoqda. 

Moddiy investitsiyalashning turli shakllaridan foydalanish samarasi ko’p 

jihatdan bunday operatsiyalarda vujudga keladigan munosabatni tartibga 

soladigan maxsus me’yoriy bazaning rivojlanish darajasi, tegishli bozor 

infratuzilmasining rivojlanganligi bilan belgilanadi. 

Xususiy tadbirkorlikni va bu sohaga investitsiyalarni jalb etishni 

rivojlantirish uchun qulay shart-sharoitlarni ta’minlaydigan davlat siyosatini 

amalga oshirish institutsiyaviy va huquqiy tizimni doimiy ravishda 

takomillashtirishni talab qiladi. Bu tizimning samarali ishlashi uning barcha 

unsurlari bir-birining vazifasini juda kam takrorlagan holda doimiy ravishda 

o’zaro aloqada bo’lishini hamda faoliyatlari muvofiqlashtirilishini taqozo etadi. 

2000 yilda qabul qilingan "Tadbirkorlik faoliyati erkinligining kafolatlari 

to’g’risida"gi Qonun kichik biznesni tartibga solishning huquqiy asoslarini 

rivojlantirish sohasida davlat faoliyati takomillashuviga olib keldi. Shu bilan 

birga, aytish kerakki, bozor munosabatlarini shakllantirish sharoitida kichik 

tadbirkorlikni davlat tomonidan qo’llab-quvvatlash rag’batlantiradigan, tanlab 

qo’llaniladigan bozor mexanizmlarida muvozanat buzilishiga olib kelmaydigan 

bo’lishi kerak. 

Bugungi kunga kelib mamlakatimizga kiritilayotgan xorijiy investitsiyalarda 

Davlat kafolatining kamayib borishini xorijiy investorlarda Respublikamizda 

olib borilayotgan iqtisodiy siyosatga bo’lgan ishonch ortib borayotganligi bilan 

izoxlash mumkin. Shy bilan birga, iqtisodiyotni modernizatsiyalash sharoitida, 

davlat tomonidan iqtisodiy manfaatli bo’lmagan loyihalarni moliyalash to’xtatila 

boshlandi. Hukumat tomonidan faqat iqtisodiy manfaat chegaralangan yoki 

umuman bo’lmagan ijtimoiy muhim  loyihalar kafolatlanadi. Bular, birinchi 

navbatda, suv ta’minoti, ta’lim va sog’liqni saqlash, transport na aloqa 

infrastrukturasi sohalaridagi loyihalardan iborat. 

Xorijiy investitsiyalarning o’sishida xalqaro moliya institutlari qarzlari 

doirasida import aloqalarni qayd etish tartibining soddalashtirilishi, sanoat 

korxonalarini modernizatsiyalash va texnik qayta ta’minlash, soliq yukining 

pasaytirilishi, mahsulot taqsimlash to’g’risidagi bitimning qo’llanishi, 

shuningdek, xorijiy investorlar bilan investitsiya shartnomalarini tuzish yo’li 

orqali alohida imtiyozlar hamda preferentsiyalar taqdim qilish asosiy omillar 

bo’ldi. Iqtisodiyotni erkinlashtirish sharoitida donor mamlakatlar bilan 

istiqboldagi ustuvor yo’nalishlarni aniqlash borasida birgalikdagi ishlar 

jadallashdi. Bunda, birinchi navbatda, asosiy e’tibor mintaqalararo hamkorlik 

loyihalarini amalga oshirish, kommunal tarmoqda islohotlarni chuqurlashtirish, 

ekin er maydonlarining meliorativ holatini yaxshilash, kadrlar tayyorlashning 

milliy dasturini amalga oshirishga ko’maklashish, tibbiyot muassasalarini yuqori 

texnologiyadagi uskunalar bilan jihozlash, moliyaviy tashkilotlarning 

samaradorligini oshirish kabilarga qaratildi. Xususan, dunyoning qator 

davlatlari, birinchi navbatda, bugungi kunda bizda asosiy hamkor sifatida 

qaraluvchi, iqtisodiy aloqalar jadal rivojlanayotgan, qo’shma investitsion 

loyihalar amalga oshirish rejalashtirilayotgan yoki ko’zda tutalayotgan Rossiya,  

Xitoy, Yaponiya, Koreya Respublikasi va boshqa mamlakatlar bilan savdo-

iqtisodiy xamkorlik aloqalari barqaror sur’atlarda  rivojlanmoqda. 

 

1.2. Kichik biznes korxonalariga investitsiyalarni yo’naltirishning  huquqiy 

asoslari 

 

Jahon tajribasining ko’rsatishicha, iqtisodiy islohotlarni amalga oshirish 

investitsiyalarni, xususan, turli sohalardagi investitsiya loyihalarini amaliyotga 

samarali tatbiq etish bilan ta’minlanadi. Amalga oshirilayotgan investitsiya 

loyihalarining hajmiga qarab iqtisodiyotda yuz berayotgan o’zgarish va siljishlar 

haqida xulosa chiqarish mumkin.  

Ayniqsa, investitsiya sohasida ro’y berayotgan tarkibiy o’zgarishlar 

e’tiborga molik. Istiqlol yillarida mamlakatimizda samarali qonunchilik bazasi, 

xorijiy sarmoyadorlar uchun keng ko’lamli huquqiy kafolat va imtiyozlar 

majmui yaratildi, xorij kapitali ishtirokidagi korxonalar faoliyatini 

rag’batlantirish bo’yicha yaxlit chora-tadbirlar tizimi ishlab chiqildi.  

Kichik biznes korxonalarini rivojlantirishda investitsiya loyihalarini amalga 

oshirishning ahamiyati benihoya katta. Buning afzalliklariga quyidagilarni 

keltirish o’rinli: 

birinchidan, xorijiy investitsiyalar ko’magida korxonalarga zamonaviy 

texnika va texnologiyalar joriy qilinib, eksportga mo’ljallangan mahsulotlar 

ishlab chiqarish rivojlanadi; 

ikkkinchidan, import o’rnini bosadigan mahsulotlar ishlab chiqarishni 

yo’lga qo’yish, buning uchun xorijiy investitsiyalarni iqtisodiyotning yetakchi 

sohalariga yo’naltirish orqali pirovardida aholining turmush darajasini oshirish 

imkoni yaratiladi; 

uchinchidan, kichik biznes va xususiy tadbirkorlikni rivojlantirish va 

qishloq xo’jaligi ishlab chiqarishini jadallashtirish o’sib borayotgan aholini ish 

joylari bilan ta’minlash imkoniyatlarini oshiradi; 

to’rtinchidan, korxonalarning eskirgan ishlab chiqarish quvvatlari, moddiy-

texnik bazasi yangilanadi va ular texnik jihatdan qayta qurollanadi; 

beshinchidan, tabiiy resurslarni qayta ishlaydigan korxonalar barpo etiladi
1
.  

O’zbekiston Respublikasi xalqaro huquq sub’yekti sifatida jahon siyosiy 

xaritasida o’z o’rniga ega. Investorlar uchun zarur shart-sharoitlarni yaratish - 

bozor iqtisodiyotini shakllantirishning eng asosiy shartlaridan biridir. Investorlar 

faoliyatini takomillashtirish va uning samaradorligini oshirish uchun o’tgan 

1991-2012 yillarda jahonda xorijiy investitsiyalarga doir amaldagi qonunlarga 

498 marta o’zgartirishlar kiritildi. Bundan tashqari, investitsiyalarni o’zaro 

himoya qilish bo’yicha 1500 taga yaqin ikki tomonlama bitimlar tuzilgan
2
. 

Shuning bilan birga turli davlatlar bilan ijtimoiy-iqtisodiy munosabatlarni 

o’rnatishda, uni amalga oshirishda o’zining vakolatli davlat organlari va 

nodavlat tashkilotlari ishtirokida faol ishtirok etadi. Kichik biznes va xususiy 

tadbirkorlikni qo’llab-quvvatlash maqsadida, O’zbekiston Respublikasi Vazirlar 

Mahkamasining "Kichik biznes va xususiy tadbirkorlik rivojlanishini 

rag’batlantirish Respublika koordinatsion kengashining faoliyatini 

takomillashtirish to’g’risida" 2000 yil 17 fevralda №57-sonli Qarori qabul 

qilindi. Xalqaro va xorijiy kredit liniyalari orqali moliyalashtirish 

munosabatlariga nisbatan qo’llanishi lozim bo’lgan huquq O’zbekiston 

Respublikasi Fuqarolik kodeksining 70,71 boblarida nazarda tutilgan normalar, 

boshqa qonunlar, xalqaro shartnomalarda e’tirof etilgan asosida, shuningdek 

taraflarning o’zaro kelishuvi bilan belgilanadi. O’zbekiston Respublikasi davlat 

va shaxslar hamda xorijiy shaxslar o’rtasida investitsiya nizolarini hal etish 

                                                           
1
Almatova D. Mintaqalarda investitsiyalar jalb etishning muhim yo’nalishlari. “O’ZIA” - “EVU” №1, 2012. 

2
 http://www.base.spinform.ru 

http://www.base.spinform.ru/

to’grisidagi Vashington konventsiyasi (1965), investitsiya kafolatlari bo’yicha 

ko’p tomonli agentlikni ta’sis etish to’g’risidagi Seul konventsiyasi (1985 yil) 

kabi xalqaro konventsiyalarga qo’shildi, Xalqaro Valyuta Fondi va Jahon 

bankiga a’zo bo’ldi. 

Respublikamizda xorijiy investorlarning iqtisodiy faoliyati quyidagi 

qonunlar bilan himoyalangan; 

-tashqi iqtisodiy faoliyat to’g’risidagi qonunlar va me’yoriy xujjatlar bilan; 

-chet el investitsiyalari to’g’risidagi qonunlar bilan. 

O’zbekistonda “Chet el investitsiyalari to’g’risi”dagi dastlabki qonun 1991 

yil iyunida qabul qilindi. Keyingi yilning iyulida esa mamlakat parlamenti bu 

qonunning yangi tahririni qabul qildi. 

1994 yilning 5 mayida qonun chiqaruvchilar O’zbekiston Respublikasining 

"Chet el investitsiyalari va chet el investorlari faoliyatining kafolatlari 

to’g’risida"gi yangi Qonunini tasdiqlashdi. 1996 yilning o’rtasida qabul qilingan 

"Erkin iqtisodiy zonalar to’g’risida"gi Qonun shu toifadagi zonalarga 

investitsiyalashning asosiy' huquqiy doirasini shakllantirdi. 

1996 yil noyabrida O’zbekiston Respublikasi Prezidentining «Chet el 

investitsiyasi ishtirokidagi korxonalarga beriladigan qo’shimcha omillar va 

imtiyozlar to’g’risida»gi Farmonida «Chet el investitsiyasi bo’lgan ishlab 

chiqarish korxonalari» deb nomlanib, preferentsial rejim berilgan 

korxonalarning maxsus toifasi belgilandi. Eksport uchun, ishlab chiqarish-

texnika mahsulotlari va ichki bozor ehtiyojlarini qondirish uchun tovarlar ishlab 

chiqarayotgan chet el investitsiyasi bo’lgan korxonalar ham: 

- chet el sarmoyasining ustav jamg’armasidagi hissasi 50% va undan 

ko’proqni tashkil etsa, ishlab chiqarish boshlanganidan keyin ikki yil muddatda; 

- ishlab chiqarish hajmida 25% dan ko’proqni bolalarga atalgan tovarlar 

tashkil etsa, ishlab chiqarish boshlanganidan keyin -besh yil muddatda foydadan 

undiriladigan soliqdan ozod qilinadi. Keyingi yillarda bu korxonalarning 

foydasidan olinadigan soliq amaldagiga qaraganda ikki marta pasaytirilgan 

stavkalarda undiriladi. 

1998 yil Oliy Majlis investitsiya faoliyati sohasidagi munosabatlarni 

tartibga soluvchi 3 ta qonunni - 1998 yil 30 aprelda O’zbekiston 

Respublikasining "Chet el investitsiyalari to’g’risida" va "Chet el 

investorlarining kafolatlari va ularning huquqlarini himoya qilish choralari 

to’g’risida"gi hamda 1998 yil 24 dekabrda "Investitsiya faoliyati to’grisida"gi 

Qonunlarni qabul qildi. Bu qonunlar mamlaqatimizda investitsiya muhitini 

yaxshilashga va uning iqtisodiyotiga sarmoya joylashtirish hajmlarini oshirishga 

yo’naltirilgan edi. Investitsiya jarayonlarini rivojlantirish maqsadida 

respublikada qabul qilingan me’yoriy xujjatlar investitsiyalarni ko’paytirishga, 

ayniqsa, xorijiy investitsiyalarni respublikaga jalb qilishga yordam berdi. Qonun 

qabul qilishdan ko’zlangan asosiy maqsad - respublika qimmatli qog’ozlar 

bozorida amalga oshirilayotgan xuquqiy islohotlarning uzviy davomi bo’lgan 

hamda qimmatli qog’ozlar bozori faoliyat ko’lamining yanada kengayishiga 

qulay zamin hozirlaydigan va mamlakatdagi investitsion muhitga bevosita ta’sir 

ko’rsatadigan istiqbolli me’yoriy-huquqiy hujjatlar yaratishdan iboratdir. 

Bu borada O’zbekiston Respublikasi Prezidentining 2010 yil 12 noyabrdagi 

O’zbekiston Respublikasi Oliy Majlisi Qonunchilik palatasi hamda Senatining 

qo’shma majlisida so’zlagan nutqida O’zbekiston Respublikasining "Investitsiya 

va pay fondlari to’g’risida"gi qonuni loyihasini tayyorlash zarurligi ta’kidlangan 

edi. Shu bois ham investitsiya va pay fondlari to’g’risida aholining keng 

qatlamiga tushunchalar berish foydadan holi bo’lmaydi
1
. 

Respublika banklari kichik biznes korxonalariga moliyaviy yordam 

ko’rsatishdan tashqari investitsiyalar monitoringi va uni takomillashtirish 

borasida kichik biznes korxonalariga katta yordam ko’rsatmoqda. Bu birinchi 

navbatda jahon eksport bozorlariga o’z mahsulotini olib chiqish borasida kichik 

biznes korxonalaryga yordam ko’rsatmoqda. Respublika Milliy tashqi iqtisodiy 

faoliyat banki Osiyo va Tinch okeani mamlakatlari taraqqiyoti moliya institutlari 

assotsiatsiyasi (AFIRATO) bilan birga Milliy bank BMT ning xalqaro savdo 

                                                           
33 Karimov I.A. Mamlakatimizda demokratik islohotlarni yanada chukurlashtirish va fuqarolik jamiyatini 

rivojlantirish kontseptsiyasi.-T.: O’zbekiston, 2010. 

markazi Jahon savdo tashkilotining 5 loyihasini amalga oshira boshladi. Mazkur 

tizimga ulangach, O’zbekiston korxonalari xalqaro texnologiyalar, tayyor 

mahsulot, xom-ashyo, yordamchi materiallar va butlovchi qismlar bozoriga 

tezkorlik bilan kiradi, o’zlari biznes hamkorlar tanlaydi. 1993 yilning dekabrida 

Ashxobodda imzolangan "Investitsiya faoliyati sohasida hamkorlik qilish 

to’g’risidagi bitim" katta ahamiyatga ega bo’ldi. Ushbu bitimga muvofiq 

tomonlarning investorlari boshqa tomonlar hududida investitsiyalashni quyidagi 

yo’llar bilan amalga oshirish maqsadga muvofiq: 

-tomonlar investorlariga to’liq tegishli bo’lgan korxonalar, shuningdek, 

bunday korxonalarning filiallarini barpo etish; 

-investitsiyalash joyida yuridik va jismoniy shaxslar bilan birgalikda barpo 

etiladigan korxonalarda ulushi bilan qatnashish; 

-milliy qonunchilikka muvofiq korxonalar, binolar, inshootlar, 

korxonalarda qatnashish ulushlari, paylar, aktsiyalar, obligatsiyalar hamda 

qimmatli qog’ozlarni sotib olish; 

-investitsiyalash joyidagi davlat hududida amalda bo’lgan qonunlarga zid 

bo’lmagan investitsiyalarni amalga oshirish va boshqa faoliyatlar bo’yicha 

iqtisodiy shart-sharoitlarni yaratish. 

O’zbekiston Respublikasiga "To’g’ridan-to’g’ri xususiy xorijiy 

investitsiyalarni jalb etishni ragbatlantirish borasidagi qo’shimcha chora-

tadbirlar to’g’risida" O’zbekiston Respublikasi Prezidentining 2005 yil 11 

apreldagi №PF-3594-sonli Farmoni qabul qilindi. 

Mamlakatda investitsiya muhitini yanada yaxshilash, xususiylashtirish, 

ishlab chiqarishni modernizatsiya qilish, texnik jihatdan qayta jihozlash va 

rekonstruktsiya qilish, respublikaning ortiqcha ishchi kuchi mavjud bo’lgan 

mintaqalarida yangi ish joylarini yaratish dasturlarini amalga oshirishga 

to’g’ridan-to’g’ri xususiy xorijiy investitsiyalarni keng jalb etish, shuningdek, 

xorijiy investorlar uchun ishonchli hukuqiy himoya va kafolatlarni ta’minlash 

maqsadida 2005 yilning 1 iyulidan boshlab to’g’ridan-to’g’ri xususiy xorijiy 

investitsiyalarni jalb etadigan va iqtisodiyot tarmoqlarida mahsulotlarni ishlab 

chiqarishga ixtisoslashtirilgan korxonalar yuridik shaxslarning foydasidan 

olinadigan soliq, mulk solig’i, ijtimoiy infratuzilmani rivojlantirish va 

obodonlashtirish solig’i, mikrofirma va kichik korxonalar uchun belgilangan 

yagona soliq to’lashdan, pguningdek, Respublika yo’l jamg’armasiga majburiy 

ajratmalar to’lashdan ozod qilindi. (O’zR Prezidentining 28.12.2010 y. PF-4261-

son Farmoni tahriri). 

Shuningdek, to’g’ridan-to’g’ri xususiy xorijiy investitsiyalar hajmi 

quyidagicha bo’lganda mazkur soliq imtiyozlari berildi: 

-300 ming AQSh dollaridan 3 million AQSh dollarigacha - 3 yil muddatga; 

-3 milliondan ortiq AQSh dollaridan 10 million AQSh dollarigacha - 5 yil 

muddatga; 

-10 million AQSh dollaridan ortiq bo’lganda - 7 yil muddatga. 

Korxonaning ustav kapitalida xorijiy ishtirokchilarning ulushi kamida 33 

foizni tashkil etishi lozim. Xorijiy investitsiyalarni erkin almashtiriladigan 

valyuta yoki yangi zamonaviy texnologik uskuna tarzida qo’yish mumkin.  

Yuqoridagi imtiyozlarni qo’llanish muddati davomida imtiyozlardan 

olingan daromadning kamida 50 foizini korxonani yanada rivojlantirish 

maqsadida qayta investitsiyalashga yo’naltirish mumkin
1
. Ushbu Farmonning 

davomi sifatida O’zbekiston Respublikasi Prezidentining "To’g’ridan-to’g’ri 

xorijiy investitsiyalar jalb etilishini rag’batlantirishga oid qo’shimcha chora-

tadbirlar to’g’risida"gi № PF-4434-sonli Farmoni 2012 yilning 10 aprelida qabul 

qilindi. Mazkur Farmonga muvofiq, "Yuqori texnologiyali ishlab chiqarishlarni 

rivojlantirishga to’g’ridan-to’g’ri quyilmalar kiritayotgan xorijiy investorlar 

uchun maksimal darajada qulay investitsiya muhitini yaratish, respublika 

mintaqalariga xorijiy sarmoyalar va zamonaviy texnologiyalar jalb etilishi 

rag’batlantirilishini kuchaytirish, xorijiy investorlar hamda xorijiy investitsiyalar 

ishtirokidagi korxonalar uchun kafolatlar va imtiyozlar tizimini yanada 

mustahkamlash maqsadida xorijiy investorning pul shaklidagi ulushi 5 million 

                                                           
1
 O’zbekiston Respublikasi Prezidentining «To’g’ridan-to’g’ri xususiy xorijiy investitsiyalarni jalb etishni 

rag’batlantirish borasidagi qo’shimcha chora-tadbirlar to’g’risida" 2005 yil 11 apreldagi PF-3594-sonli Farmoni 

va unga kiritilgan o’zgartish va qo’shimchalar 

AQSh dollaridan kam bo’lmagan yangidan tashkil etilayotgan xorijiy 

investitsiyalar ishtirokidagi korxonalar davlat ro’yxatidan o’tgan sanadan 

boshlab 10 yil mobaynida soliq qonunchiligida o’zgarishlar yuz bergan hollarda, 

yuridik shaxslardan olinadigan foyda solig’i, qo’shilgan qiymat solig’i (tovarlar, 

ishlar, xizmatlarni realizatsiya qilish aylanmasi), mol-mulk solig’i, 

obodonlashtirish va ijtimoiy infratuzilmani rivojlantirish solig’i, yagona ijtimoiy 

to’lov, yagona soliq to’lovi, shuningdek, Respublika yo’l jamg’armasiga hamda 

Ta’lim va tibbiyot muassasalarini rekonstruktsiya qilish, mukammal ta’mirlash 

va jihozlash jamg’armasiga majburiy ajratmalar to’lashning mazkur korxonalar 

davlat ro’yxatidan o’tish sanasida amal qilgan me’yorlari va qoidalarini 

qo’llashga haqlidirlar. 

Shuningdek, qiymati 50 million AQSh dollaridan oshadigan va xorijiy 

investorning ulushi kamida 50 foiz bo’lgan investitsiya loyihalari doirasida, 

ishlab chiqarish maydonidan tashqaridagi zarur tashqi muhandislik-

kommunikatsiya tarmoqlarini qurish byudjet mablag’lari hamda boshqa ichki 

moliyalashtirish manbalari hisobidan amalga oshiriladi. 

Davlat mulkini xorijiy investorlarga sotishda tender (tanlov) savdolarini 

o’tkazish bo’yicha Davlat komissiyasiga xorijiy investorlarning 

buyurtmanomalari bo’yicha xorijiy investitsiyalar ishtirokidagi korxonalarni 

barpo etish uchun mahalliy davlat hokimiyati organlarining balansida bo’lgan 

past likvidli ob’ektlarni aniq investitsiya majburiyati ostida investor bilan 

to’g’ridan-to’g’ri shartnomalar tuzish yo’li bilan tanlov o’tkazmasdan «nol» 

xarid qiymati bo’yicha sotish huquqi berildi. 

Respublika sanoatini barqaror, jadal va mutanosib ravishda rivojlantirish, 

asosiy sanoat tarmoqlarini diversifikatsiya qilishga va eksport salohiyatini 

o’stirishga yo’naltirilgan tarkibiy o’zgartirishlarni chuqurlashtirish, sanoat 

tarmoqlari, komplekslari va korxonalarini modernizatsiya qilish, ishlab 

chiqarishni texnik va texnologik yangilash asosida ularning samaradorligi 

hamda raqobatdoshligini yanada oshirish maqsadida 2011-2015 yillarda 

respublika sanoatini rivojlantirishning asosiy vazifalari va ustuvor yo’nalishlari 

O’zbekiston Respublikasi Prezidentining "2011-2015 yillarda O’zbekiston 

Respublikasi sanoatini rivojlantirishning ustuvor yo’nalishlari to’g’risida" 2010 

yil 15 dekabrda № PQ-1442-sonli qarori qabul qilindi. Mahsulotning 

raqobatbardoshligi aniq bir bozordagi aniq iste’molchilar aloqalari bilan, ya’ni 

bozor strategik segmentatsiyasidagi belgilarga mos kelishi bilan tuziladi.  

Ishlab chiqarish, transport va muhandislik-kommunikatsiya infratuzilmasi 

tarmoqlarining respublika iqtisodiyoti tarmoqlari va xududlarini istiqbolda 

rivojlantirish borasida amalga oshirilayotgan dasturlar bilan uzviy bog’liq holda 

ildam rivojlanishini ta’minlash hamda buning negizida yangi ish joylarini 

yaratish, aholining bandligi va turmush darajasi uzluksiz o’sib borishini 

ta’minlash, 2011-2015 yillarda infratuzilmani, transport va kommunikatsiya 

qurilishini rivojlantirishning asosiy ustuvor yo’nalishlarini belgilash maqsadida, 

O’zbekiston Respublikasi Prezidentining "2011-2015 yillarda infratuzilmani, 

transport va kommunikatsiya qurilishini rivojlantirishni jadallashtirish 

to’g’risida" 2010 yil 21 dekabrda №PQ-1446-sonli qarori qabul qilindi. 

Yuqorida ko’rsatib o’tilgan hujjatlarga qo’shimcha ravishda davlatimiz 

rahbari tomonidan "Kichik biznes va xususiy tadbirkorlikni yanada rivojlantirish 

uchun qulay ishbilarmonlik muhitini shakllantirishga doir qo’shimcha chora-

tadbirlar to’g’risida"gi № PF-4354-sonli Farmoni 2011 yilning 24 avgustida 

qabul qilindi. Ushbu Farmonda ta’kidlanishicha, 2011 yilning 1 oktyabridan 

boshlab soliqlar, bojxona bojlari va yig’imlari, shuningdek boshqa majburiy 

to’lovlarni to’lash muddatlarini buzganlik uchun penya miqdori kechiktirilgan 

har bir kun uchun penyani hisoblash tartibi saqlangan holda, amaldagi 

mikdoriga nisbatan uchdan bir qismga kamaytirildi; 

yuridik shaxslar tekshiruvlar natijalari bo’yicha qo’shimcha hisoblangan 

soliq va boshqa majburiy to’lovlarni, shuningdek moliyaviy sanktsiyalarni 

undirish to’g’risida qaror qabul qilingan kundan boshlab olti oy mobaynida teng 

ulushlarda to’lash huquqiga ega. 

II BOB. O’ZBEKISTONDA KICHIK BIZNES KORXONALARINI 

INVESTITSIYALASH HOLATI TAHLILI 

 

2.1. O’zbekistonda kichik biznes korxonalarini investitsiyalashning 

amaldagi holati tahlili 
 

Mamlakatimiz ulkan xorijiy investitsiyalar yo’naltirilayotgan mamlakatlar 

guruhiga kirish uchun barcha shart-sharoitlarga, xorijiy investitsiyalarni jalb 

etish uchun bir qator afzalliklarga ega. Bu borada jahon hamjamiyati  oldida 

o’zining ijtimoiy-iqtisodiy rivojlanish darajasi, dunyo xaritasidagi geografik 

joylashuvi, tabiiy  resurslarining tarkibi va zaxirasi, hukumat olib borayotgan 

iqtisodiy siyosat va boshqalar bilan muhim rol o’ynaydi. 

O’zbekiston 2013 yilda biznes uchun (yaratilgan sharoitlar, xususan, 

qo’shma korxonalar uchun soliq, bojxona imtiyozlari va preferentsiyalar) 

dunyodagi eng istiqbolli 20 ta davlat qatoriga qo’shilgan Markaziy Osiyodagi 

yagona davlat bo’ldi. Bu xabarni xorijiy ommaviy axborot vositalari Buyuk 

Britaniyaning tavakkalchiliklarni tahlil qilish bilan shug’ullanadigan 

“Maplecroft” konsalting kompaniyasi xulosasiga asoslangan holda e’lon qildi. 

“Maplecroft” kompaniyasi tomonidan hisoblab chiqiladigan “Rivojlanib 

borayotgan bozorlar indeksi” biznes yuritish uchun istiqbolli bo’lgan 175 ta 

davlatni o’z ichiga olgan. Indeksda o’tgan yillardagi iqtisodiy ko’rsatkichlar, 

mamlakatning investitsiya sarflash uchun jozibadorligi, eng so’nggi tarkibiy 

islohotlar va demografik ahvol, shu jumladan, o’rta sinf soni bo’yicha 

prognozlar e’tiborga olingan. 

So’nggi yillarda O’zbekiston iqtisodiyotini rivojlantirish borasida erishilgan 

yutuqlar Xalqaro valyuta jamg’armasi, Jahon banki, Osiyo taraqqiyot banki kabi 

nufuzli xalqaro tashkilotlar tomonidan yuqori baholanmoqda. Mamlakatimiz 

iqtisodiy siyosatining muvaffaqiyatlari yurtimizdagi siyosiy barqarorlik va 

islohotlarning izchil amalga oshirilishiga asoslangani etakchi xalqaro ekspertlar 

tomonidan bir necha bor ta’kidlandi. 

Mamlakatimizda biznesni yuritish bilan bog’liq barcha jarayonlarni 

yanada liberallashtirish, soddalashtirish va arzonlashtirish, kichik biznes va 

xususiy tadbikorlik sub’yektlarini moliyaviy qo’llab-quvvatlash borasida amalga 

oshirilayotgan chora-tadbirlar natijasida kichik biznesning mamlakatimiz 

iqtisodiyotidagi tutgan o’rni tobora mustahkamlanib bormoqda. Bugungi kunda 

mamlakatimiz yalpi ichki mahsulotining qariyb 55,8 foizi ayni shu sohada ishlab 

chiqarilmoqda. Vaholanki, 2000 yilda bu ko’rsatkich 31 foizdan iborat edi.  

Ayni paytda ishlab chiqarilayotgan jami sanoat mahsulotlarining 23 foizi, 

ko’rsatilayotgan bozor xizmatlarining deyarli barchasi, mahsulot eksportining 18 

foizi, iqtisodiyot tarmoqlarida ish bilan band bo’lgan aholining 75 foizi kichik 

biznes ulushiga to’g’ri kelmoqda.  

Ana shu raqamlardan ko’rinib turibdiki, kichik biznes shaklan kichik 

bo’lishiga qaramasdan, iqtisodiyotimizni barqaror rivojlantirish, aholini ish bilan 

ta’minlash muammosini hal etish va xalqimiz farovonligini yuksaltirishda tobora 

katta rol o’ynamoqda.  

Mamlakatimizda investitsiya muhitining barqarorligi va investitsion 

jozibadorlikning to’g’ri yo’lga qo’yilgani ham xorijiy investitsiyalarning kirib 

kelishi uchun zamin bo’lmoqda.  

Iqtisodiyot vazirligi, Tashqi iqtisodiy aloqalar, investitsiyalar va savdo 

vazirligi, Moliya vazirligi, boshqa manfaatdor tuzilmalar qisqa  muddatlarda 

xorijiy investorlar faoliyati uchun yaratilgan amaldagi sharoitlarni chuqur va 

tanqidiy o’rganib chiqish hamda to’g’ridan-to’g’ri xorijiy investitsiyalarni jalb 

qilishni rag’batlantirishga doir qo’shimcha chora-tadbirlarni amalga oshirish 

bo’yicha takliflarni ishlab chiqishga kirishgan. Ushbu takliflarni tayyorlashda 

mavjud normativ bazani, investorlarni jalb etish va xorijiy investitsiyalar 

ishtirokida tashkil qilingan korxonalarni ro’yxatga olishning tartib-qoidalarini, 

ularni himoya qilish bo’yicha ishonchli kafolatlarni yanada takomillashtirish 

masalalariga alohida e’tibor qaratilmoqda.  

Hozirgi kunda mamlakatimizda investitsiya faoliyatini moliyalashtirishning 

quyidagi manbalari mavjud: 

1. Korxona va jismoniy shaxslar jamg’armalari. 

2. Bank kreditlari hisobidan moliyalashtirish. 

3. Davlat byudjeti va byudjetdan tashqari fondlar mablag’lari hisobidan 

moliyalashtirish. 

4. Xorijiy investitsiyalar. 

Mamlakatimizda investitsiya va biznes muhitni yaxshilash borasida 

ko’rilayotgan izchil chora-tadbirlar milliy iqtisodiyotni rivojlantirishda katta 

ahamiyat kasb etmoqda. 

Ko’plab davlatlar tajribasining ko’rsatishicha, xorijiy investitsiyalardan 

samarali foydalanish raqobat sharoitida respublikamiz iqtisodiyotini 

rivojlantirishning garovidir. Shu bois, mamlakatimiz banklari ham xorijiy 

investitsiyalarni iqtisodiyotga jalb qilishga alohida e’tibor qaratmoqda. 

Xorijiy investitsiyalar korxonalarni moliyalashtirishning qo’shimcha 

manbai bo’lish barobarida ishlab chiqarishni modernizatsiyalash, texnik va 

texnologik jihatdan yangilash, amaliyotda zamonaviy menejmentni qo’llashga 

ham sharoit yaratadi. 

Mazkur investitsiyalar, birinchi navbatda, ishlab chiqarishning ilg’or 

usullarini, import o’rnini bosuvchi va eksportga yo’naltirilgan tovarlarni ishlab 

chiqarishni yo’lga qo’yish, tabiiy boyliklarni jadal o’zlashtirish, ishchi kuchi 

zich joylashgan hududlarda yangi ishlab chiqarishlarni tashkil etishga 

yo’naltiriladi. 

Bugungi kunda respublikamiz banklari tomonidan Jahon banki, Osiyo 

taraqqiyot banki, Islom taraqqiyot banki, Xitoy taraqqiyot banki, Koreya 

Eksimbanki, Germaniyaning bir qator banklari bilan ularning kredit liniyalarini 

jalb etish borasida hamkorlik o’rnatilgan. 

Xorijiy kredit liniyalarini jalb qilish hisobiga tadbirkorlik sub’yektlariga 

kreditlar ajratishni yanada kengaytirish borasidagi chora-tadbirlar doirasida 

tijorat banklari tomonidan 2013 yilda investitsion loyihalarni moliyalashtirish 

uchun xalqaro moliya institutlarining 145,4 mln. AQSh dollari miqdoridagi 

kredit liniyalari o’zlashtirildi va joriy yilda 160 mln. AQSh dollari miqdoridagi 

kredit mablag’lari o’zlashtirilishi rejalashtirilgan. 

Umuman olganda, 2014 yilda 266,8 mln. AQSh dollari miqdoridagi kredit 

liniyalari (namunaviy loyihalar asosida quriladigan uylar bilan birga) 

o’zlashtirilishi ko’zda tutilgan. 

Xorijiy kredit liniyalarining o’zlashtirilishi samarasi haqida to’xtaladigan 

bo’lsak, quyidagi misollarni aytishimiz mumkin: Samarqand shahrida faoliyat 

yuritayotgan «Yasham-Erkaplan» QK tomonidan Belgiyaning «Michel Van de 

Wiele» kompaniyasining gilam ishlab chiqarish texnologiyasini, Germaniyaning 

«Xetma Vollenweider» kompaniyasining gilamga ishlov beruvchi uskunalari 

sotib olish uchun 2013 yilda Germaniyaning KfV banki liniyasidan 229 ming 

evro, Kommertsbank liniyasidan 819 ming evro miqdorida kreditlar ajratildi. 

Mazkur kreditlar hisobiga olingan uskunalar gilam ishlab chiqarish 

texnologiyasi bo’yicha zamonaviyligi, energiya tejamkorligi, ishlab chiqarish 

quvvati va samaradorligi yuqoriligi bilan ajralib turadi. Ushbu uskunalarda 

ishlab chiqarilayotgan gilam mahsulotlari sifati zamon va jahon bozoridagi 

talablarga to’liq javob beradi. 

Mazkur loyihani amalga oshirish evaziga korxonaning ishlab chiqarish 

quvvati 36 foizga oshdi, qo’shimcha 10 ta yangi ish o’rni tashkil etildi. 

Toshkent shahrida faoliyat yuritayotgan «Inter biznes atlantik» MChJga 

Turkiyaning «Markev makine muxendeslik» va «Tam matbakilik ve ambalai 

san» kompaniyalarining shokolad ishlab chiqarish asbob-uskunalarini sotib olish 

uchun 2013 yilda Germaniyaning KfV banki liniyasidan 168,1 ming evro 

miqdorida kredit ajratilgan edi. 

Ushbu uskunalarda ishlab chiqarilayotgan shokolad mahsulotlarining 

sifati jahon standartlariga va iste’molchilar talablariga to’liq javob beradi. Yangi 

texnologiyalar o’ta zamonaviy, energiyani tejamli sarflaydi, ishlab chiqarish 

quvvati va samaradorligi yuqori. 

Toshkent viloyatidagi «Navro’z interneyshnl grup» MChJ QK 

Germaniyaning Landes Bank Berlin AG kredit liniyasidan 2 860 ming evro 

miqdorida mablag’ evaziga «Krones AG» kompaniyasining salqin ichimliklar 

ishlab chiqarish uskunalarini sotib oldi va faoliyat ko’rsata boshladi. 

Bugungi kunda mamlakatimiz iqtisodiyotida kichik biznes va xususiy 

tadbirkorlikni rivojlantirishga yo’naltirilgan xorijiy kredit liniyalari mavjud 

bo’lib, 2014 yilda o’zlashtirilishi ko’zda tutilgan miqdori to’g’risida ma’lumot 

keltirilgan. 

 
 

1-rasm. Kichik biznes va xususiy tadbirkorlik sub’yektlari  

loyihalarini moliyalashtirish uchun 2014 yilda ajratiladigan  

xorijiy kredit liniyalari
1
 

 

Tijorat banklari tomonidan xorijiy kredit liniyalarini o’zlashtirish va ular 

hisobidan moliyalashtirishni amalga oshirish jarayonini mahalliy hokimliklar 

bilan hamkorliksiz tasavvur etib bo’lmaydi. 

Shu bois, joriy yil davomida banklar tomonidan mahalliy hokimliklar 

bilan birgalikda quyidagi masalalarga e’tibor qaratiladi: 

– Jalb etilgan chet el investitsiyalarini mamlakatimizning barcha 

mintaqalariga yo’naltirish, shu bilan bir qatorda, ushbu mablag’larni eng avvalo 

tarkibiy qayta o’zgartirishlarni chuqurlashtirish va iqtisodiyotni 

                                                           
1
 www.finanсe.uz sayti ma’lumotlari asosida tuzilgan 

http://www.finanсe.uz/

diversifikatsiyalash, mavjud quvvatlarni modernizatsiya qilish va texnologik 

yangilashni jadallashtirish va sanoat kooperatsiyasi asosida ishlab chiqarishni 

mahalliylashtirish jarayonlarini chuqurlashtirish loyihalarini moliyalashtirish 

uchun yo’naltirishga alohida e’tibor qaratish; 

– xorijiy kredit liniyalari hisobidan ajratilayotgan mablag’larni oziq-ovqat 

mahsulotlari ishlab chiqarishga, jumladan, go’sht-sut va meva-sabzavot 

mahsulotlarini qayta ishlashga qaratilgan loyihalarga yo’naltirish, 

tadbirkorlarning ushbu mablag’larni o’zlashtirishiga har tomonlama 

ko’maklashish; 

– xorijiy kredit liniyalarining afzalliklarini inobatga olgan holda 

hududlardagi mavjud bo’sh turgan va faoliyatsiz binolar negizida yuqori 

texnologiyalarga asoslangan yangi ishlab chiqarishlarni tashkil etish va bunda 

asosiy e’tiborni jahon bozorlarida va ichki bozorlarda talab mavjud bo’lgan 

raqobatbardosh mahsulotlar ishlab chiqarishni kengaytirish, mahsulot ishlab 

chiqarishda material va energiya sarfini kamaytirish bilan bog’liq loyihalarni 

moliyalashtirishga alohida e’tibor qaratish; 

– mehnat resurslari ortiqcha hamda uzoq va borish qiyin bo’lgan 32 ta 

tuman va shaharda xorijiy kredit liniyalari hisobidan yuqori texnologiyali va 

innovatsiya loyihalarini amalga oshirish, mazkur hududlarda aholi bandligini 

ta’minlash va turmush farovonligini yuksaltirish yuzasidan tegishli choralar 

ko’rish. 

 

2.2. Kichik biznes  korxonalarini tijorat banklari tomonidan 

investitsiyalash tahlili 

 

Kichik biznes korxonalarini moliyalashtirish va ularni amalga oshirishda 

bank krediti alohida ahamiyatga ega. Chunki loyihalarni amalga oshirish va 

rivojlantirishi uchun, birinchi galda, mablag’ zarur bo’ladi. Bunday mablag’ga 

ega bo’lishning asosiy yo’llaridan biri kredit olishdir. 

Bank krediti orqali ilg’or texnologiyaga asoslangan ishlab chiqarish joriy 

etiladi, yangidan-yangi mahsulot turlarini ishlab chiqarish yo’lga qo’yiladi, 

shuningdek yangi korxonalarning barpo etilishiga, yangi ish o’rinlarining 

ko’payishiga erishiladi.  

Jumladan, yangi tashkil etilayotgan kichik va xususiy korxonalarni 

qo’llab-quvvatlash maqsadida Imtiyozli kredit jamg’armasining resurs bazasini 

ikki barobar oshirish ko’zda tutilgan. Buning natijasida kichik biznes 

sub’yektlariga ajratilgan kreditlar miqdori yildan-yilga sezilarli darajada oshib 

bormoqda  

Kichik korxonalarning moliyalashtirilishi quyidagi ichki va tashqi 

manbalar orqali amalga oshirilishi mumkin:  

● moliyalashtirishning tashqi manbalari – byudjet mablag’lari, maqsadli 

bank kreditlari, aksiyalar emissiyasining mablag’lari, lizing, tijorat banklarining 

uzoq muddatli kreditlari, ma’naviy boyliklar, byudjetdan tashqari va notijorat 

jamg’armalar mablag’lari;  

● moliyalashtirishning ichki manbalari – foyda, amortizatsiya to’lovlari, 

to’plangan pullar va tadbirkorlarning jamg’armalari, sug’urta faoliyatidan 

olingan mablag’lardan iboratdir. 

Hozirgi paytda O’zbekistonda kichik biznesni majmuaviy jihatdan 

moliyaviy qo’llab – quvvatlashning davlat moliyaviy resurslari, xorijda 

muvaffaqiyatli qo’llanilayotgan usul va dastaklar, shuningdek, mahalliy 

sharoitlarning o’ziga xos xususiyatlarini qamrab olgan manbalar hamda chet el 

kredit tizimlarini qo’llovchi yagona tizimi ishlab chiqilgan.  

Hozirgi paytda kichik biznes tomonidan bank xizmatlariga talabning 

barqaror o’sishi kuzatilmoqda. Shuning uchun, bank tizimining asosiy vazifasi 

kredit berish tartibini takomillashtirish hamda iqtisodiyotning real sektorini 

moliyalashtirishni kengaytirish va qayta tashkil etilayotgan korxonalarni qo’llab 

– quvvatlashga qaratilgan kichik biznes rivojini rag’batlantirishning yangi 

mexanizmlarini ishlab chiqish va qo’llash hisoblanadi. Kredit talabnomasi va 

hujjatlar aylanishi hajmini ko’rib chiqish, muddatlarini qisqartirish bo’yicha 

chora – tadbirlar ishlab chiqildi. Kreditlashning yangi tartiblariga muvofiq, 

kredit talabnomasini rasmiylashtirish uchun kichik biznes sub’yektlariga 

faqatgina ikkita va uchta hujjat talab etiladi. Talabnomalarni ko’rib chiqish 

muddatlari besh – o’n ish kunigacha qisqartirildi. Ushbu chora sansalorlikni 

keskin kamaytirishga va suiste’molchilikni bartaraf qilishga imkon berdi. 

Natijada, juda ko’p tadbirkorlar kerakli moliyaviy manbalaraga ega bo’lishdi.  

O’zbekistonda kichik biznes sub’yektlarini tashqi moliyalashtirishning bir 

nechta imtiyozli mexanizmlari mavjud.  

1. Banklar tomonidan byudjetdan tashqari jamg’armalar orqali kreditlash. 

Kreditlashning bu turida tijorat banklari qarzlarni (ssuda) o’z mablag’lari 

hisobiga emas, balki ish bilan band etishga ko’maklashish jamg’armasi, dehqon 

va fermer xo’jaliklariga ko’maklashish jamg’armasi va boshqa tashkilotlar 

mablag’lari hisobiga beradilar. Bu jamg’armalar korxonalarning o’zlari bergan 

chegirmalari, davlat mulkini xususiylashtirishdan tushgan mablag’lar va davlat 

byudjetiga tushayotgan boshqa foydalar hisobiga moliyalashtiriladi. 

Jamg’armalarning mablag’lari banklar tomonidan kichik biznes sub’yektlariga 

subsidiyali kreditlar shaklida beriladi. Kreditning maqsadiga, imtiyozli foiz 

stavkalariga qarab kreditlar beriladi, lekin har qanday sharoitda u Markaziy 

bankning qayta moliyalashtirish stavkalaridan ancha kichik bo’ladi.  

2. Imtiyozli kreditlash – jamg’armalar tomonidan o’z daromadlarini bir 

qismini zaxira qilish yo’li bilan tashkil etiladi. Ushbu mablag’lardan berilgan 

kreditlar evaziga, hukumat banklarga soliq solishda boshqa imtiyozlar taqdim 

etadi. Ushbu jamg’armalar hisobiga berilgan kreditlarga, kreditning haqiqiy 

berilgan muddatiga foiz stavkalari Markaziy bank belgilagan qayta 

moliyalashtirish stavkalarining 50 foizdan oshmagan miqdorida bo’ladi va 

tadbirkorlik sub’yektlariga investitsion loyihalarni moliyalashtirish foydali 

bo’ladigan talablarda beriladi. 



 26 

 

2-rasm. Tijorat banklari tomonidan kichik biznes va xususiy tadbirkorlik sub’yektlarini moliyaviy qo’llab-

quvvatlash uchun ajratilgan kreditlar
1
  

                                                           
1
 www.cbu.uz sayti ma’lumotlari asosida muallif tomonidan tuzilgan 

http://www.cbu.uz/

Jadval ma’lumotlaridan ko’rinib turganidek, mikrokreditlar hajmi 1,9 trln. 

so’mdan oshib, bu ko’rsatkich ham 2013 yilga nisbatan 1,4 barobar o’sgan. 

2014 yilda tijorat banklari tomonidan ayollarning tadbirkorlik faoliyatini 

qo’llab-quvvatlashga yo’naltirilgan kreditlar miqdori 2013 yilga nisbatan 1,4 

barobar oshgan va 960,2 mlrd. so’mdan ortiqni tashkil etgan. 

Banklar tomonidan yoshlarni, ayniqsa kasb-hunar kollejlari 

bitiruvchilarini tadbirkorlik faoliyatiga keng jalb qilish, ularning biznes 

loyihalarini moliyaviy qo’llab-quvvatlashga ham jiddiy e’tibor markazida 

bo’lgan. 

 

 

 

3-rasm. Kasb-hunar kollejlari bitiruvchilariga ajratilgan kreditlar 

(01.01.2015 y. holatiga ko'ra, mlrd.so'mda
1
 

 

Yuqodagi ma’lumotlardan ko’rinib turganidek, 2014 yilda kasb-hunar 

kollejlari bitiruvchilariga 200,9 mlrd. so’m miqdorida kreditlar ajratilib, mazkur 

ko’rsatkich ham 2013 yilga nisbatan qariyb 1,4 barobarga o’sgan. 

 

                                                           
1
 www.cbu.uz sayti ma’lumotlari asosida 

4-rasm. Tijorat banklari tomonidan ajratilgan investitsion kreditlar 

(01.01.2015 y. holatiga ko'ra trln.so'mda)
1
 

 

Yuqoridagi ma’lumotlardan ko’rinib turganidek, mamlakatimiz 

iqtisodiyotida banklarning investitsiya maqsadlariga ajratilgan investitsion 

kreditlari miqdori ham 2013 yilga nisbatan 1,2 barobar ziyodga oshib, 2015 

yilning 1 yanvar holatiga ko’ra, 8,5 trln. so’mni tashkil qilgan. 

3. Kichik biznes sub’yektlarini mikrokreditlash. Moliyalashtirish 

manbalaridan qat’i nazar (kreditlash bankning imtiyozli kreditlashning 

zaxiralangan mablag’lari hisobiga emas, o’z mablag’lari hisobiga bajarilayotgan 

bo’lsa ham), mikrokreditlashning foiz stavkalari Markaziy bank qayta 

moliyalashtirish stavkalaridan oshmasligi kerak. Xususiy sektor korxonalari 

uchun mikrokreditlashning yana bir afzalligi shundaki, bunda ushbu shakldagi 

kreditlarning 50 foizgacha mablag’lari naqd pul hisobida berilishi mumkin. 

Boshqa tomondan, hatto boshqa mamlakatlarda mikromoliyalashtirishdan 

                                                           
1
 www.cbu.uz sayti ma’lumotlari asosida 

6,4 

6,6 

6,8 

7 

7,2 

7,4 

7,6 

7,8 

8 

8,2 

8,4 

8,6 

2014 y. 2015 y. 

7,2 

8,5 

Tijorat banklari 
tomonidan ajratilgan 
investitsion kreditlar 
(01.01.2015 y. holatiga 
ko'ra trln.so'mda) 

http://www.cbu.uz/


 29 

foydalanishning klassik yo’nalishi mavjud bo’lsa ham, mikrokreditlardan savdo 

faoliyatini moliyalashtirish uchun foydalanib bo’lmaydi.  

O’zbekiston Respublikasi Prezidentining “Kichik biznes va xususiy 

tadbirkorlik sub’yektlariga kredit berishni ko’paytirishga oid qo’shimcha chora-

tadbirlar to’g’risida” 2011 yil 11 martdagi PQ-1501-sonli Qarori, “Kichik biznes 

va xususiy tadbirkorlikni yanada rivojlantirish uchun qulay ishbilarmonlik 

muhitini shakllantirishga doir qo’shimcha chora-tadbirlar to’g’risida” 2011 yil 

24 avgustdagi PF-4354-sonli Farmoni va boshqa bir qator me’yoriy-huquqiy 

hujjatlarga muvofiq kichik biznes va xususiy tadbirkorlik sub’yektlari uchun 

turli imtiyoz va qulayliklar berildi, imtiyozli kreditlash tizimi soddalashtirildi.  

Xususan:  

kichik biznes va xususiy tadbirkorlik sub’yektlarining kreditlar ajratish 

haqidagi arizalarini ko’rib chiqish muddati uch bank ish kunidan oshmaydigan 

muddat qilib belgilandi;  

- tijorat banklariga kichik biznes va xususiy tadbirkorlik sub’yektlariga 

kredit berishda kreditning umumiy summasida qarz oluvchining garov 

ta’minotini rasmiylashtirish bilan bog’liq xarajatlarni hisobga olish huquqi 

berildi;  

- kichik biznes sub’yektlaridan tijorat banklarida milliy valyutada 

hisobvaraq ochganlik uchun to’lov undirish bekor qilindi;  

- imtiyozli kreditlash hajmini kengaytirishni rag’batlantirish maqsadida 

tijorat banklarining Imtiyozli kredit berish maxsus jamg’armasi mablag’lari 

hisobidan kreditlar berishdan oladigan daromadlari 2016 yilning 1 yanvariga 

qadar foyda solig’idan ozod qilindi.  

Davlat dasturi doirasida tijorat banklarining barcha filiallarida 

“Tadbirkorlar xonasi” tashkil etildi, banklarning muntazam yangilab turiladigan 

veb-sayt va portallari orqali kichik biznes va xususiy tadbirkorlik sub’yektlariga 

axborot xizmati ko’rsatish tizimi kengaytirildi.  

Yaratilgan sharoit va imtiyozlar natijasida tijorat banklari tomonidan 

mazkur soha vakillariga ko’rsatilayotgan xizmatlar ko’lami kengayib, sifati 

oshib bormoqda. 

Shu o'rinda bitiruv oldi malakaviy amaliyot ob'yekti bo'lgan "ASIA 

GLOBAL ALIIANCE"  mas'uliyati cheklangan jamiyatining moliyaviy 

natijalari tahlili bilan tanishib chiqsak (1-jadval). 

1-jadval 

"ASIA GLOBAL ALIIANCE" MChJning moliyaviy-iqtisodiy 

ko'rsatkichlari tahlili
1
 

№ Ko'rsatkichlar 2013 yil 2014 yil 

2013 yilda 2014 yilga 

nisbatan o'zgarishi  

+; - % 

1 Mahsulot sotishdan sof 

tushum  87046 94238 7192,2 108,2 

2 Sotilgan mahsulot 

tannarxi  68033 74124 6090,1 108,9 

3 Yalpi foyda 19013 20114 1101,2 127,3 

4 Ish haqi fondi 22147 24414 2267 110,2 

5 Rentabellik 19,5 21,3 1,8 x 

 

Jadval ma'lumotlaridan ko'rinib turganidek, mahsulot sotishdan tushgan 

sof tushum 7192,2 ming so'mga ortgan yoki oldingi yilga nisbatan 8,2 foizga 

ortgan. Rentabellik ko'rsatkichi esa oldingi yilga nisbatan 1,8 foizga ortgan. 

Mahsulot tannarxi esa oldingi yilga nisbatan 6090,1 ming so'mga ortgan.  

Korxonada mahsulot tannarxini pasaytirish yuzasidan choralar ko'rilishi lozim. 

  

                                                           
1
 "ASIA GLOBAL ALIIANCE" МЧЖ ҳисобот материаллари асосида  

2-jadval 

"ASIA GLOBAL ALIIANCE"  MChJning buxgalteriya balansining aktiv 

qismi tahlili
1
 

Ko'rsatkichlar nomi 
2014 yil 

Ming so'm foizda 

Uzoq muddatli aktivlar jami 2250 22,2 

Asosiy vositalar Boshlangich kiymati 2500 24,7 

Eskirish summasi 250 2,5 

Qoldik kiymati 2250 22,2 

Joriy aktivlar jami 7891 77,8 

Tovar moddiy zahiralari-jami 575 5,6 

Ishlab chiqarish 

zahiralari 

575 5,6 

Debitorlar jami 4094 40,4 

Xaridor va buyurtmachilar karzi 4094 40,4 

Pul mablag'lari jami 3222 31,8 

Hisoblanish schetidagi pul mablag'lari 3222 31,8 

Balans aktivi bo'yicha jami 10141 100 

 

Jadval ma'lumotlariga ko'ra, "ASIA GLOBAL ALIIANCE" MChJda uzoq 

muddatli aktivlar 2014 yilda jami aktivlarning 22,2 foizini tashkil etgan bo'lsa, 

unda asosiy vositalar boshlang'ich qiymati ulushi 24,7 foiz bo'lgan. Eskirish 

summasi 2,5 foiz bo'lganligi uchun ham koldiq qiymati 22,2 foiz darajasiga 

tushgan. O'z navbatida joriy aktivlar ulushi shu davr mobaynida 77,8 foizni 

tashkil etgan. Joriy aktivlar tarkibida tovar moddiy zahiralarining balans 

aktivlaridagi ulushi 2014 yilda 5,6 foizni tashkil etgan bo'lsa, ularning barchasi 

ishlab chiqarish zaxiralariga to'g'ri kelgan. Eng katta ulush debitorlik qarzlariga 

                                                           
1
 "ASIA GLOBAL ALIIANCE" МЧЖ ҳисобот материаллари асосида 



 32 

to'g'ri keladi. Korxonada debitorlik qarzlarining ortib ketishini ham ijobiy holat 

sifatida baholab bo'lmaydi. 

3-jadval 

"ASIA GLOBAL ALIIANCE" MChJning buxgalteriya balansining passiv 

qismi   tahlili
1
 

Ko'rsatkichlar nomi 

2014 yil 

ming 

so'mda 

Jami 

passivga 

nisbatan ulush, 

foizda 

O'zlik mablag'lari manbalari jami 8805 86,8 

Ustav kapitali 2500 24,7 

Ko'shilgan kapital 450 4,4 

Taqsimlanmagan foyda 5855 57,7 

Majburiyatlar -jami   

Joriy majburiyatlar -jami 1336 13,2 

Joriy kreditorlik qarzlari 1336 13,2 

Byudjetga to'lovlar bo'yicha qarz 620 6,1 

Maqsadli davlat jamg'armalariga 

to'lovlar bo'yicha qarz 

247 2,4 

Mehnatga haq to'lash bo'yicha qarz 232 2,3 

Boshqa kreditorlik qarzlari 237 2,4 

Balans passivi bo'yicha jami 10141 100 

 

"ASIA GLOBAL ALIIANCE"  mas'uliyati cheklangan jamiyat 

firmasining passivlariga kelsak, unda firmaning o'zlik mablag'lari manbalari 

miqdori 2014 yilda 8805 ming so'mni tashkil etdi, bu jami balans passivining 

86,8 foizini tashkil etdi. Majburiyatlarning balans passividagi ulushi 2011 yilda 

13,2 foizni tashkil etgan bo'lib, uning summasi 1336 ming so'm bo'lgan. Bu 

asosan, joriy kreditorlik karzlari bo'lib, shundan 6,1 foiz byudjetga to'lovlar 

bo'yicha, 2,4 foiz maqsadli davlat jamg'armalariga to'lovlar bo'yicha, 2,3 foiz 

mehnatga haq to'lash bo'yicha va qolgan 2,4 foizi boshka kreditorlik qarzlari 

hisobiga to'g'ri keladi. 

 

2.3. Kichik biznes korxonalarining investitsion muhit tahlili 

 

Iqtisodiyotni modernizatsiyalash sharoitida mamlakatimizga 

investitsiyalarni jalb qilish, xususan, kichik biznes sohasida faoliyat yurituvchi 

xo’jalik sub’yektlarni zamonaviy texnika hamda jihozlar bilan ta’minlash, bozor 

talabiga javob beradigan raqobatbardosh va eksportbop mahsulotlar ishlab 

chiqarish bugungi kunning asosiy talabidir. 

Bu borada investitsiyalarning o’rni beqiyosdir, xususan kichik biznes va 

xususiy tadbirkorlikning rivojlanayotganligi, barqaror iqtisodiy o’sish va 

mahalliy hamda xorijiy investitsiyalar hajmi yildan-yilga oshib borishi real 

sektordagi investitsion jarayonlarni faollashtiradi. Investitsion jozibadorlikni 

oshirish yo’li orqali iqtisodiy rivojlanishga erishish mumkin. 

Kichik biznes davlatning bozor va xo’jalik yurituvchi tizimlarining 

hayotiy asosi bo’lib xizmat qilib, bozor munosabatlarining asosiy shartlaridan 

biri bo’lgan, talab va taklifdagi manfaatlar muvozanatini inobatga oladigan 

ishlab chiqarishni yo’lga qo’yish kabi birlamchi ijtimoiy-iqtisodiy funktsiyani 

o’z ichiga oladi. 

Davlat tomonidan kichik biznes korxonalarining investitsion 

jozibadorligini oshirish uchun kerakli choralarning ko’rilishi, kichik biznesga 

kredit ajratishni oshirishga va kichik biznes korxonalarining kreditlardan to’la 

foydalana olishiga yo’l ochib beradi. 

Kichik biznesni rivojlantirish borasida davlatimiz rahbari tomonidan bir 

qator farmon va qarorlar qabul qilinib, ularga asosan tegishli dasturlar ishlab 

chiqilmoqda. Prezidentimizning 2012 yil 12 iyuldagi “Ishbilarmonlik muhitini 

yanada tubdan yaxshilash va tadbirkorlikka yanada keng erkinlik berish chora-

tadbirlari to’g’risida”gi 2011 yil 24 avgustdagi “Kichik biznes va xususiy 

tadbirkorlikni yanada rivojlantirish uchun qulay ishbilarmonlik muhitini 

shakllantirishga doir qo’shimcha chora-tadbirlar to’g’risida”gi farmonlari, 2011 

yil 11 martdagi “Kichik biznes va xususiy tadbirkorlik sub’yektlariga kredit 

berishni ko’paytirishga oid qo’shimcha chora-tadbirlar to’g’risida”gi qarori va 

2011 yil “Kichik biznes va xususiy tadbirkorlik yili” davlat Dasturini ishlab 

chiqilishi va amalga oshirilishi natijasida kichik korxonalar tashkil qilish, ularni 

ro’yxatdan o’tkazish, soliq va boshqa to’lovlar bo’yicha imtiyozlar berish, 

kichik biznes va biznes sub’yektlariga kreditlar berishni takomillashtirish hamda 

ularning hajmini oshirish, investitsiya va boshlang’ich sarmoyalarini 

shakllantirishga kreditlar ajratish, ishlab chiqarishni modernizatsiya qilish, 

texnologik yangilash uchun o’rta va uzoq muddatli kreditlar berish, kichik 

biznesni rivojlantirishga xorijiy investitsiyalarni, xalqaro moliya institutlarining 

kreditlarining hamda to’g’ridan-to’g’ri investitsiyalarni keng jalb etilishi, sanoat 

tarmoqlarida kichik biznes va xususiy tadbirkorlikni rivojlantirishga hamda 

yuqori texnologiyaga asoslangan zamonaviy ishlab chiqarishlar uchun keng 

imkoniyatlar yuzaga keldi. 

Umuman olganda, investitsiya muhiti – bu mamlakatning ma’lum bir 

hududiga kiritiladigan investitsiyalarning samaradorligini va xavfsizligini 

ta’minlashga qaratilgan iqtisodiy, ijtimoiy, siyosiy shart-sharoitlar majmuasidir. 

Mamlakatdagi umumiy investitsiya muhiti hudud, tarmoq va korxonalardagi 

investitsiya faoliyatiga ta’sir ko’rsatadi. Investitsiyalarni shakllantirish va 

ulardan foydalanish, mamlakat va xo’jalik yurituvchi sub’yektlarning 

investitsion siyosati asosida amalga oshiriladi. Bu siyosat birinchidan, kapital 

qo’yilmalarning ustivor yo’nalishlarini, ikkinchidan, ishlab chiqarish kuchlarini 

to’g’ri joylashtirish va rivojlantirish, uchinchidan, fan-texnika taraqqiyoti va 

butun iqtisodiyotning rivojlanishini belgilab beradi. 

Kichik biznesda investitsion jozibadorlikni oshirish borasida olimlar 

quyidagi fikrlarni keltirganlar. Xususan, D.A.Ednovitskiy, V.A.Babushkin, 

N.A.Baturinalar investitsion jozibadorlikni investitsion tavakkalchilik bilan 

bog’laydilar. Ular investitsion jozibadorlik deganda tashkilotning shunday 

holatini tushunadiki, bunda kapital egasida tavakkalchilikka borish, shuningdek, 

pul ko’rinishida va asosiy vositalar shaklidagi investitsiyalar oqimini ta’minlash 

istagi paydo bo’ladi. Bu vaziyatda kapital ta’minlovchi va ma’lumot 

oluvchilarning ishonchi tashkilotning investitsion jozibadorlik darajasining 

asosiy va juda sezuvchan hosilasi hisoblanadi. 

I.A.Blank investitsion jozibadorlik – bu aniq investor nuqtai nazaridan 

alohida yo’nalish va ob’ektlarni investitsiyalashdagi afzalliklarini va 

kamchiliklarini umumlashtiruvchi deb ta’rif berib, bunga ko’ra alohida 

ob’ektlarni investitsiyalash jozibadorligini baholash ko’p omillarga bog’liq va 

individual xususiy xarakterga ega deb ta’kidlaydi. 

Ta’kidlash joizki, investitsion jozibadorlik investorlar uchun foydalilik 

darajasini belgilaydi. Korxonaga investitsiya jalb etish va kreditlash bo’yicha 

qaror qabul qilishda moliyaviy barqarorlik, kreditga layoqatlilik va 

raqobatbardoshlik nazarda tutiladi. 

Kichik biznesning investitsion jozibadorligini oshirish, kredit va moliya 

institutlarini rivojlantirish, xorijiy va mahalliy investitsiyalar hajmini 

ko’paytirish hamda davlat dasturlarini ishlab chiqqan holda kichik biznesga 

mablag’ ajratish hozirgi kunning asosiy vazifalaridan biridir. Prezidentimiz 

mamlakatimizni 2013 yilda ijtimoiy-iqtisodiy rivojlantirish yakunlari va 2014 

yilga mo’ljallangan iqtisodiy dasturning eng muhim ustuvor yo’nalishlariga 

bag’ishlangan Vazirlar Mahkamasining majlisidagi ma’ruzasida quyidagilarni 

keltirib o’tdi: “Kichik biznes va xususiy tadbirkorlikning roli va o’rni tobora 

mustahkamlanib borayotganining o’zi iqtisodiyotimizning tarkibida bo’layotgan 

ijobiy o’zgarishlardan dalolat beradi. Faqatgina o’tgan yilning o’zida yurtimizda 

26 mingdan ziyod kichik biznes sub’yekti ish boshladi, ushbu sektorda faoliyat 

ko’rsatayotgan korxonalarning umumiy soni yil oxiriga kelib 190 mingtaga etdi. 

Bugungi kunda mamlakatimiz yalpi ichki mahsulotining qariyb 55,8 foizi ayni 

shu sohada ishlab chiqarilmoqda. Vaholanki, 2000 yilda bu ko’rsatkich 31 

foizdan iborat edi. Ayni paytda ishlab chiqarilayotgan jami sanoat 

mahsulotlarining 23 foizi, ko’rsatilayotgan bozor xizmatlarining deyarli 

barchasi, mahsulot eksportining 18 foizi, iqtisodiyot tarmoqlarida ish bilan band 

bo’lgan aholining 75 foizi kichik biznes ulushiga to’g’ri kelmoqda. Ana shu 

raqamlardan ko’rinib turibdiki, kichik biznes shaklan kichik bo’lishiga 

qaramasdan, iqtisodiyotimizni barqaror rivojlantirish, aholini ish bilan 

ta’minlash muammosini hal etish va xalqimiz farovonligini yuksaltirishda tobora 

katta rol o’ynamoqda. Iqtisodiyotimiz tarkibidagi chuqur o’zgarishlar 

mamlakatimiz eksport salohiyatini mustahkamlash eksport hajmini barqaror 

oshirish va uning tarkibida ijobiy o’zgarishlarga erishishda eng muhim omilga 

aylandi”. 

Kichik biznes va xususiy tadbirkorlikni rivojlantirish borasida yurtimizda 

olib borilayotgan chora-tadbirlar natijasida kichik biznesning iqtisodiyotimizda 

tutgan o’rni tobora rivojlanib bormoqda. Kichik biznesning YaIMdagi ulushi 

2000 yil 31,0 foizni tashkil etgan bo’lsa, 2013 yilga kelib 55,8 foizni tashkil 

etmoqda. Bu 2000 yildan 2013 yilga qadar 1,8 barobarga o’sganini ko’rishimiz 

mumkin. 

Kichik biznes va xususiy tadbirkorlikning sanoatdagi ulushi 2000 yilda 

12,9 foizni tashkil etgan bo’lsa, bu ko’rsatkich 2013 yilga kelib 28,1 foizni 

tashkil etmoqda. Kichik biznesni mamlakatimiz eksportidagi ulushi 2000 yilda 

12,2 foiz bo’lib, bu ko’rsatkich 2013 yilga kelib 24,1 foizga etdi. Aholini band 

bo’lgan qismining umumiy soni 2000 yilda 49,7 foizni, 2013 yilda esa 76,7 

foizni tashkil etdi, bu ko’rsatkich 2000 yildan 2013 yilgacha 1,5 barobarga 

oshganini ko’rsatmoqda. 

Ma’lumki, tijorat banklarida kichik biznesga investitsiyalar kiritishning 

asosiy maqsadi faqat kapitalni saqlab qolishdan iborat bo’lmay, qo’yilmalarning 

xavfsizligi, foydaliligi, daromadliligini saqlagan holda ularni ko’paytirishni ham 

qamrab oladi. 

Hozirda yurtimizdagi tijorat banklarida investitsion faoliyatini 

kengaytirish, rivojlantirish, kichik biznes va xususiy tadbirkorlikni rivojlantirish 

uchun qonunchilik bazasi tobora takomillashtirilmoqda. O’zbekiston 

Respublikasi Prezidentining 2014 yil 14 fevraldagi “O’zbekiston Respublikasi 

Prezidentining ayrim hujjatlariga qo’shimchalar kiritish to’g’risida”gi Farmoni 

qabul qilindi. 

Ushbu farmonning ijrosi tufayli tijorat banklari tomonidan yangi ishlab 

chiqarish korxonalarini barpo etilishida, faoliyat yuritayotgan korxonalarni 

modernizatsiya qilishda, texnik va texnologik qayta jihozlash maqsadlariga 

ajratilayotgan investitsion kreditlar hajmining muntazam ravishda o’sib 

borishiga imkon yaratmoqda. 

Korxonalarni modernizatsiya qilish, texnik va texnologik jihatdan qayta 

jihozlash maqsadlariga ajratilgan investitsion kreditlar 2013 yil mobaynida 7,2 

trln. so’mni tashkil qilib, bu 2012 yildagiga nisbatan 1,3 barobarga o’sganini, 

shuningdek, 2010 yildan to shu kunga qadar investitsion kreditlar qariyb 2,2 

barobarga o’sganini ko’rishimiz mumkin. Bu, o’z navbatida, yildan-yilga 

investitsion kreditlarga talab oshayotganini bildiradi. 

Tijorat banklari tomonidan kichik biznes va xususiy tadbirkorlikni 

rivojlantirish va ularni moliyaviy qo’llab-quvvatlash maqsadida ajratilgan 

investitsiyalar 2010 yilda 5 346 mlrd. so’mni, 2013 yilga kelib 6 982 mlrd. 

so’mni tashkil etdi. 

Kichik biznes va xususiy tadbirkorlik sub’yektlarining loyihalarini 

moliyalashtirish maqsadida xalqaro moliya institutlari va hukumatlarining kredit 

liniyalari va grantlari hisobidan 145,4 million dollar miqdorida kredit 

mablag’lari ajratildi . 

Mamlakatimizda kichik biznesga investitsiyalarni keng jalb etish va 

ularning jozibadorligini oshirish, hamkorlikdagi istiqbolli loyihalarni amalga 

oshirish, yangi zamonaviy texnika va texnologiyalarni joriy etish asosida 

mamlakatimizda ishlab chiqarilayotgan mahsulotlar sifatini jahon bozorlari 

talabi darajasiga ko’tarishga imkoniyat yaratmoqda. 

Yurtimiz olimlarining tadqiqotlariga ko’ra, mintaqalarning investitsion 

jozibadorlik indeksi oltita element asosida hisoblanadi va shu bo’yicha integral 

indeks aniqlanadi. Olingan ma’lumotlarga ko’ra, mintaqalarning investitsion 

jozibadorligini uchta guruhga bo’lish mumkin (4-jadval). 

4-jadval 

Hududlarning investitsion jozibadorligini aniqlash elementlari. 
1

1 Qoraqal- 

pog’iston  

0,0064 0,121 0,085 0,222 0,559 0,535 0,234 

2 Andijon 0,341 0,151 0,276 0,426 0,560 0,594 0,367 

3 Buxoro 0,304 0,144 0,165 0,413 0,509 0,511 0,315 

4 Jizzax 0,198 0,049 0,075 0,388 0,496 0,506 0,151 

5 Qashqadaryo 0,362 0,542 0,266 0,382 0,370 0,386 0,382 

6 Navoiy 0,536 0,189 0,218 0,348 0,348 0,439 0,338 

7 Namangan 0,141 0,118 0,183 0,374 0,531 0,554 0,285 

8 Samarqand 0,181 0,234 0,154 0,401 0,607 0,522 0,322 

9 Surxondaryo 0,150 0,101 0,104 0,324 0,549 0,422 0,250 

10 Sirdaryo 0,185 0,037 0,147 0,320 0,317 0,723 0,247 

11 Toshkent 0,434 0,197 0,366 0,493 0,611 0,362 0,404 

12 Farg’ona 0,317 0,241 0,331 0,470 0,289 0,573 0,347 

13 Xorazm 0,171 0,113 0,199 0,310 0,529 0,535 0,284 

14 Toshkent sh. 0,837 0,793 0,701 0,820 0,580 0,845 0,755 

 

Birinchi guruhga Toshkent shahri, Toshkent, Qashqadaryo, Andijon va 

Farg’ona viloyatlari kiradi hamda ular investorlar uchun eng qulay hisoblanadi 

(indeks 0,755-0,347). Investitsion jozibadorlikning yuqori bo’lishi ushbu 

hududlarda tabiiy-iqtisodiy salohiyat, infratuzilma, jumladan, transport va 

axborot-kommunikatsiyatarmoqlarining rivojlanish darajasi yuqoriligi bilan 

belgilanadi.  

                                                           
1
  O’zbekiston Respublikasi iqtisodiyot vazirligi ma’lumotlari asosida tuzildi. 

Ikkinchi guruhni Samarqand, Buxoro, Navoiy va Namangan viloyatlari 

tashkil etadi (indeks 0,322-0,288). Ushbu hududlar xorijiy investorlarning qazib 

oladigan va qayta ishlaydigan korxonalar faoliyat ko’rsatayotganiga qiziqishi 

bilan belgilanadi. 

Uchinchi guruhga nisbatan kam rivojlangan hududlar – Xorazm, 

Surxondaryo, Jizzax, Sirdaryo viloyatlari va Qoraqalpog’iston Respublikasi 

kiradi (0,284-0,234). Yuqorida qayd etilgan hududlarga xorijiy investitsiyalarni 

jalb qilishda davlatning ishtiroki yuqori bo’lishi lozim.  

Biroq mamlakatimizda investitsiya faoliyatini moliyalashtirish usullarini 

takomillashtirish, shu bilan bir qatorda, ularni moliyalashtirish manbalarini 

optimallashtirish va investitsiya bozori infratuzilmasini shakllantirishda hali o’z 

echimini to’liq topmagan muammolar mavjud. 

Ushbu muammolarni yechishda quyidagi takliflarni keltirish mumkin: 

– kichik biznesning investitsion jozibadorligini oshirishda investitsiya 

fondlarini rivojlantirish; 

– kichik biznesni moliyalashtirishga qaratilgan ixtisoslashgan fondlarni 

shakllantirish; 

– tijorat banklari tomonidan kichik biznes sub’yektlarini boshlang’ich 

kapitalini shakllantirish uchun va ularning investitsion loyihalarini qo’llab-

quvvatlash maqsadida uzoq muddatli kreditlar hajmini oshirish orqali 

mamlakatimizda investitsiya faoliyatini moliyalashtirish muammolarini hal 

qilishga erishish imkoniyatiga ega bo’lamiz. 

Yuqoridagi takliflarni joriy etish orqali kichik biznes investitsion 

jozibadorligini oshirish va yetarli darajada rivojlantirish orqali quyidagi ijobiy 

natijalarga erishish mumkin: 

– investitsion jozibadorlikni oshirish va hududlarga investitsiya kiritishni 

yaxshilash, bozor munosabatlarining mustahkamlanishiga yordam beradi. 

– kichik biznes va xususiy tadbirkorlikni moliyaviy qo’llab-quvvatlash, 

birinchi navbatda, investitsiya maqsadlari, boshlang’ich kapitalni shakllantirish 

uchun uzoq muddatli kreditlar ajratish hajmini kengaytiradi. 

– raqobat muhitini yuzaga kelishi mamlakatda ijtimoiy-iqtisodiy sharoitni 

yaxshilash uchun kuchli vosita bo’ladi. 

– ijtimoiy va iqtisodiy muammolarni ma’lum darajada hal qilinishini 

ta’minlash kichik biznes iqtisodiyotning strategik va mobil sektorini 

rivojlanishiga olib keladi. 

Mamlakatimizdagi qonun chiqaruvchi va ijro etuvchi hukumat hamda 

mahalliy boshqarish organlarining birgalikdagi sa’y-harakati yordamida kichik 

biznesni rivojlantirish sharoitini yaxshilashda sezilarli natijalarga erishish 

mumkin, bu esa o’z navbatida O’zbekistonda kichik biznes sub’yektlarini 

rivojlantirish va iqtisodiyotni isloh qilishda ijobiy o’zgarishlarga olib keladi. Shu 

bilan bir qatorda mamlakatimizda ichki investitsiyalardan foydalanish 

samaradorligini oshiradi, bu esa YaIM hajmi o’sishiga ijobiy ta’sir ko’rsatadi. 

III BOB. O’ZBEKISTONDA KICHIK BIZNES KORXONALARINI 

INVESTITSIYALASHNI TAKOMILLASHTIRISH ISTIQBOLLARI  

 

3.1. O’zbekistonda kichik biznes korxonalari faoliyatiga xorijiy 

investitsiyalarni jalb qilishni takomillashtirish yo’nalishlari 

 

Mamlakatimizda 2014 yilda to’g’ridan-to’g’ri xorijiy investitsiya va 

kreditlarning ajratilishi 4 563159 million so’mni tashkil etishi rejalashtirilgan. 

Investitsion jozibadorlik ob’ekt sifatida muayyan bir miqyosda, ya’ni bironta 

loyiha, korxona, mintaqa, tarmoq hamda mamlakat darajasida ko’rilishi 

mumkin. E’tiborli jihati shundaki, mazkur tizimda korxona asosiy tayanch nuqta 

hisoblanib, har bir investitsiya loyihasi muayyan bir korxona miqyosida amalga 

oshiriladi, ushbu korxona esa iqtisodiy faoliyat turidan kelib chiqib, muayyan 

tarmoqqa (sohaga) tegishli bo’ladi. Shuningdek, u ma’lum bir mintaqada 

joylashgani sababli mintaqaviy investitsiya jozibadorligini aks ettirsa, barcha 

mintaqalar birlashtirilganda mazkur ko’rsatkich mamlakat darajasida aks 

ettiriladi
1
. 

Jamiyat iqtisodiy hayotida, ya’ni takror ishlab chiqarish jarayonida 

qatnashuvchi har bir xo’jalik sub’yektlari uchun eng zaruriy shartlardan biri bu 

muayyan mikdorda moliyaviy mablag’larga ega bo’lish talab etiladi. 

Tahlillar shuni ko’rsatmoqdaki, aksariyat tashkil etilayotgan kichik biznes 

sub’yektlarida dastlabki sarmoya sifatida o’z mablag’lari (ustav fondi pul 

mablag’lari qismi) kam ishtirok etadi. Bu bir tomondan respublikamiz hukumati 

tomonidan kichik biznes sub’yektlarini kredit berish mexanizmini rivojlantirish 

tufayli kredit resurslarining dastlabki sarmoya sifatida jalb etilishi bo’lsa, boshqa 

tomondan ayrim tadbirkorlarda tadbirkorlik qobiliyati mavjud bo’lgan holda 

dastlabki jamg’armaning yo’qligini bildiradi. 

Bugungi kunda tijorat banklarining oldiga qo’yilgan eng asosiy vazifa 

respublikamiz taraqqiyotini belgilovchi sektor - kichik biznes va xususiy 

                                                           
1 Ergashev I. Xizmat ko’rsatish sohasida investitsion jozibadorlikni oshirishning iqtisodiy ahamiyati va omillari./ 

Iqtisodiyot va ta’lim. 2011 yil, 2-son, 122- b. 

tadbirkorlikni yetarlicha moliyaviy resurslar va xizmatlar bilan ta’minlashdir. 

Kichik biznes va xususiy tadbirkorlik aholi zich joylashgan xududlarda ishsizlik 

muammosini hal qiladi. Shu sababli, bank tizimida kreditlash mexanizmini 

takomillashtirish bo’yicha chora-tadbirlar amalga oshirilib kelinmoqda. 

Respublikamiz Prezidenti tijorat banklari oldiga kichik biznes va xususiy 

tadbirkorlik sub’yektlarini imtiyozli foiz stavkasi va imtiyozli muddatlarda 

kreditlashni vazifa qilib qo’ydilar. Kichik biznes va xususiy tadbirkorlikning 

taraqqiy etishi respublikamiz iqtisodiyotini rivojlanishi bilan bog’liq. 

Hozirgi kunda banklar asosan, kichik biznes va xususiy tadbirkorlikga 

kredit berish va boshqa moliyaviy xizmatlar ko’rsatib kelish bilan 

shug’ullanmoqdalar. Kichik biznes va xususiy tadbirkorlik sub’yektlarini 

moliyalashtirish banklar tomonidan uch yo’nalish bo’yicha amalga oshirib 

kelinmoqda: 

 o’z mablag’lari va jalb qilingan mablag’lari hisobidan; 

 byudjetdan tashqari jamg’armalar va kredit liniyalari hisobidan; 

 xalqaro moliyaviy tashkilotlar va xorijiy investorlar kredit liniyalari 

hisobidan. 

Tijorat banklari kreditlarining katta qismini qishloq xo’jalik mahsulotlarini 

qayta ishlaydigan korxonalarga yo’naltirilmoqda. Kichik biznes va xususiy 

tadbirkorlik korxonalari bankdan olgan kreditidan foydalanib, faol 

rivojlanmoqda, mahsulot ishlab chiqarish hajmi va turlarini ko’paytirmoqda, 

ichki iste’mol bozorini zarur tovarlar va xizmatlar bilan to’ldirmoqda, sog’lom 

raqobat kuchaymoqda, eng asosiysi, dolzarb muammolardan biri aholini ish 

bilan bandlik darajasini oshirilishi ta’minlamoqda va foyda olmoqda. 

Tahlil qilish jarayonida shular ma’lum bo’ldiki, banklar tomonidan 

iqtisodiyotning real sektoriga yo’naltirilgan kredit qo’yilmalari hajmi yildan-

yilga oshib bormoqda. Ushbu kreditlar, asosan ustuvor loyihalarni 

moliyalashtirishga hamda kichik biznes va xususiy tadbirkorlikni qo’llab-

quvvatlashga yo’naltirilmoqda. 

Respublikamizdagi barcha tijorat banklari tomonidan kichik biznes va 

xususiy tadbirkorlikni moliyaviy jihatdan qo’llab-quvvatlash uchun amaliy 

ishlar olib borilmoqda. 

Respublikamizda kichik biznesni kreditlash jarayoniga xalqaro moliya 

tashkilotlari, xorijiy hukumatga qarashli va hukumatga qarashli bo’lmagan 

notijorat tashkilotlar (donor tashkilotlar)ning beg’araz mablag’larini jalb etish 

bo’yicha ham samarali ishlar olib borilmoqda. 

O’zbekistonda kichik biznes korxonalarini investitsiyalashning echimtalab 

muammolari bu kreditlar qaytarilishini kafolatlovchi asoslar zaifligi hamda 

sug’urta kompaniyalarining kichik biznes kreditlarini sug’urtalashga tavakkal 

qilmayotganligi. 

Mavjud muammo rivojlangan iqtisodiyotli davlatlarda ham mavjud. Bu 

mamlakatlarda tijorat banklari tomonidan kichik biznes loyihalari uchun 

ajratilgan kreditlarga davlat kafolatlari beriladi. 

O’zbekistonda kichik biznes korxonalarini investitsiyalash va uning davlat 

tomonidan qo’llab-quvvatlashni yanada yaxshilash yuzasidan quyidagi tavsiya 

va takliflarni amalga oshirish lozim: 

-kreditlar qaytarilishini kafolatlovchi davlat dasturini ishlab chiqish va shu 

asosda joylarda uning mexanizmini joriy etish; 

-sug’urta kompaniyalarining kichik biznes kreditlarini sug’urtalashda 

tavakkal qilish jahon usullariga o’tish ko’nikmalarini tezroq hosil qilish; 

-banklarning investitsiya faoliyatini takomillashtirish, respublika eksport 

salohiyatini oshirishga xizmat qiluvchi loyihalarni moliyalash uchun, xalqaro 

moliya bozoridan xorijiy investitsiyalarni jalb etish uchun operatsiyalarni 

kengaytirish; 

-xorijiy kredit liniyalarini samarali o’zlashtirish; - istiqbolli loyihalar va 

ularni faol o’zlashtirishning davlat mexanizmini takomillashtirish; 

-kichik biznes loyihalarini amalga oshirishni banklar tomonidan nazorat va 

monitoring qilishni ta’minlash, shuningdek, bankning bu sohaga 

yo’naltiriladigan o’z investitsiyalarini ko’paytirish; 

-kichik biznes sub’yektlarini kreditlash uchun banklardan ko’shimcha 

maxsus jamg’armalar va kredit tarmoqlarini yaratish; 

-qarz ta’minoti tizimini engillashtirish; 

-ajratilgan kredit mablag’lari, tijorat banklari grantlari va boshka homiy 

tashkilotlar hisobiga kichik biznes sub’yektlariga biznes rejalarni ishlab 

chiqishga yordam ko’rsatish; 

- kichik biznes sub’yektlarini mikrokreditlar bilan ta’minlash hamda  nakd 

pul ko’rinishidagi mikrokreditlarni hajmlarini oshirish. 

Kichik biznesni rivojlantirishning mintaqa - tarmoq dasturlarini ishlab 

chiqish va amalga oshirish, xususiy tadbirkorlarning turizm, engil va oziq - 

ovkat sanoati, mashinasozlik va metalga ishlov berish, qishloq xo’jaligi 

mashinasozligi, avtomobilsozlik, qishloq xo’jaligi, qurilish materiallarini ishlab 

chiqarish, transport xizmatlari, qadoqlash materiallarini ishlab chiqarish, qishloq 

xo’jalik mahsulotlarini qayta ishlash kabi tarmoqlarda xususiy korxonalar, 

jamiyat va shirkatlar tuzish bo’yicha shaxsiy tashabbuslarini imtiyozli 

investitsiyalar berish yo’li bilan rag’batlantirish. 

Xulosa qilib aytganda, O’zbekistonda xususiy tadbirkorlikning 

rivojlanishini tartibga soluvchi va bu sohani muammolarini hal etish bilan 

shug’ullanuvchi davlat dasturi zarur deb o’ylaymiz. Chunki davlat dasturlarini 

sarflash shakllarini o’zlashtirish, imtiyozli kreditlar berish hisobiga loyihalarni 

amaliy kuzatish xarajatlarini qoplash, sug’urtalash va tijorat kredit 

muassalaridan kredit olishda kichik korxonalarga davlat kafolatlari berishga 

o’tish kabi omillar kichik tadbirkorlikka jalb qilinadigan moliyaviy resurslarning 

kengayishida muhim omil bo’lib xizmat qiladi. 

Bu xuddi shunday davlat ajratmalarida tijorat tuzilmalari, birinchi navbatda, 

bank investitsiyalarini ko’paytirish; xorijiy kredit liniyalarni o’zlashtirishni 

rag’batlantirish, investitsiya loyihalarining mukammallik darajasini oshirish 

imkonini yaratadi. Bular tadbirkorlikning iqtisodiy salohiyatidan to’laroq 

foydalanishga va shu orqali milliy iqtisodiyotni yanada rivojlantirishga, aholi 

turmush farovonligini o’stirishga xizmat qiladi. 

3.2. Kichik biznes korxonalarini investitsiyalar yordamida rivojlantirish 

istiqbollari 

Kichik biznes korxonalari faoliyatini yanada takomillashtirish maqsadida 

ularning bozor infratuzilmasi bilan bo’ladigan munosabatlarini 

mustahkamlashga asosiy e’tibor qaratish, kichik biznes sub’yektlariga zamon 

talablarida xizmat qiluvchi infratuzilmani barpo etish lozim. Bu esa, 

O’zbekiston Respublikasi Prezidentining: "... kichik biznes sub’yektlari 

ehtiyojlarini ta’minlashning rivojlangan, zamonaviy tizimini yaratish lozim. Va, 

albatta, ularga bank xizmati ko’rsatishni har tomonlama kengaytirish va 

yaxshilash, imtiyozli kreditlar hajmini ko’paytirish zarur. Bu masalalar qatoriga 

kichik biznes vakillari va tadbirkorlar tomonidan ishlab chiqarilgan 

mahsulotlarning xaridorlarini topish va sotish muammosini hal etishni ham 

kiritish lozim"
1
,-deya ta’kidlagan fikrining uzviy davomidir, deyish mumkin. 

Kichik biznes infratuzilmasi - bu tadbirkorlik sub’yektlariga u yoki bu turdagi 

(kerakli ma’lumot bilan ta’minlash, moliyaviy qo’llab-quvvatlash, bino hamda 

asbob-uskunalar bilan ta’minlash, konsultatsiya berish, kadrlar tayyorlash va 

hokazo) xizmatlarni ko’rsatuvchi tashkilotlardir.  

O’zbekiston Respublikasi Prezidentining 2012 yilda qabul qilingan, 

ishbilarmonlik muhitini tubdan yaxshilash va tadbirkorlikka yanada keng 

erkinlik berish, statistik, soliq, moliyaviy hisobotlarni, litsenziyalanadigan 

faoliyat turlarini va ruxsat berish tartib-taomillarini tubdan qisqartirish chora-

tadbirlari to’g’risidagi farmoni, shunga asosan 2012 yilning 1 avgustidan 

boshlab 80 ta ruxsat berish tartib-taomili, litsenziyalanadigan 15 ta faoliyat turi 

hamda 68 ta statistik va soliqqa oid hisobotlar shaklining bekor qilingani, kichik 

korxona va mikrofirmalarni tashkil qilish va kengaytirish hamda xususiy 

tadbirkorlikni rivojlantirish, shuningdek, kichik biznesni rivojlantirish hududiy 

dasturlarining amalga oshirilishi 485,6 mingta ish o’rini tashkil qilish 

imkoniyatini yaratdi. 

                                                           
1
 Karimov I.A. Asosiy vazifamiz – Vatanimiz taraqqiyoti va xalqimiz farovonligini yanada yuksaltirishdir. 

T.: O’zbekiston, 2010. 

2014 yilda kichik biznes va xususiy tadbirkorlik sub’yektlarini kreditlash 

orqali qo’llab-quvvatlashni yuqori darajada saqlab qolish rejalashtirilmoqda. 

Chunonchi, tijorat banklari tomonidan shu maqsadlar uchun 5,1 trillion. so’m 

ajratilishi nazarda tutilmoqda. Bunda imtiyozli kredit resurslari asosan uzoq 

qishloq tumanlarida va mehnat bozoridagi vaziyat og’ir bo’lgan hududlarda ish 

o’rini yaratishni nazarda tutadigan loyihalarni moliyalashtirishga yo’naltiriladi.  

Ish o’rini yaratishning ushbu yo’nalishdagi asosiy tarmog’i xizmat 

ko’rsatish va servis sohasi bo’lib, xususan, mamlakat YaIMda xizmat ko’rsatish 

ulushining maqsadli parametrlariga (52,5 foiz) erishish doirasida kichik biznes 

korxonalarida 267,1 mingta ish o’rni yaratilishi kutilmoqda. Bu  ko’rsatkich 

xizmat ko’rsatish sohasini jadal rivojlantirish, ko’rsatilayotgan xizmat turlarini 

avvalo qishloq joylarida kengaytirish va sifatini oshirish hamda shu asosda 

mamlakat iqtisodiyotining barqaror va uyg’un rivojlanishida xizmat ko’rsatish 

sohasining roli va ahamiyatini oshirishga doir maqsadlarga erishilishiga bevosita 

bog’liq. Mazkur  soha kelgusi yilda 18 foizdan ortiqroqqa oshishi kutilayotgan 

kompyuter dasturlarini yaratish (elektron ta’lim va konsultativ xizmatlarni 

inobatga olgan holda), savdo va umumiy ovqatlanish, sog’liqni saqlash bo’yicha 

xizmatlar hisobidan yanada rivojlanadi. Yakka tadbirkorlikning rivojlanishi 

117,7 ming kishining bandligini ta’minlaydi. 

Mamlakatimizda tadbirkorlik faoliyatini rivojlantirishda raqobatning roli 

beqiyosdir. Raqobat - iqtisodiyotni harakatga keltiradigan kuch. Shu bois 

davlatimiz tomonidan monopolistik faoliyatni cheklash va raqobatni huquqiy 

tartibga solish masalasiga alohida e’tibor qaratilmoqda. 

Prezidentimiz 2010 yilning 12 noyabrida o’tgan Oliy Majlis palatalarining 

qo’shma majlisidagi ma’ruzasida ta’kidlaganidek, «...bozor munosabatlarining 

asosi bo’lgan raqobatni rivojlantirishda monopoliyaga qarshi qonun hujjatlari 

katta rol o’ynaydi. O’zbekiston Respublikasining 1996 yil 27 dekabrdagi «Tovar 

bozorlarida monopolistik faoliyatni cheklash va raqobat to’g’risida»gi qonuni 

o’tgan yillar mobaynida ushbu munosabatlarni huquqiy tartibga solishda muhim 

rol o’ynadi. Biroq yangi iqtisodiy sharoitda raqobat munosabatlarini tartibga 

solishning samaradorligini oshirish maqsadida, birinchidan, raqobatni 

rivojlantirishni ragbatlantirish, ikkinchidan, monopolistik faoliyatni tartibga 

solish mexanizmini takomillashtirish zaruriyati yuzaga keldi. Shunga asosan, 

qonunga tovar bozorlarida, shuningdek, moliya va birja xizmatlarida 

monopolistik faoliyatni cheklashga qaratilgan normalarni kiritish talab 

etilmoqda. 

Ta’kidlash joizki, davlatimiz tomonidan izchil raqobat siyosati amalga 

oshirilayotgani, uni huquqiy ta’minlashga jiddiy ahamiyat berilayotgani tufayli 

tovar va xizmatlar bozorida monopolistik faoliyat darajasining kamayishiga 

erishildi. Bunday choralar bozorga yangi xo’jalik yurituvchi sub’yektlarning 

kirib kelishida ular o’rtasida sog’lom raqobatni ta’minlashga xizmat qilmoqda. 

Statistik tahlillarning ko’rsatishicha, mamlakatimizda so’nggi o’n yil ichida 

monopolist korxonalar sonining 721 tadan 184 taga, ya’ni 4 baravarga 

kamayishiga erishilgan. Shu o’rinda aytish joizki, sog’lom raqobatning 

iqtisodiyotdagi o’rni va roli oshgan sayin tovar bozorlarida ustun mavqeni 

egallab turgan korxonalar soni kamayib boradi. 

Sog’lom raqobatni rivojlantirish uchun mahalliy hokimiyatlar tomonidan 

infrastrukturaning rivojlanishiga va uning sifat darajasini oshirishiga e’tibor 

qaratishlari lozim (Xududlarga investitsiya jalb qilish ilovada keltirilgan). 

Davlat mulk qo’mitasidagi ma’lumotlardan foydalangan holda, foydalanishga 

yaroqli bo’lgan imorat, bino va inshbotlardan texnologiyalarni jalb qilib, ishlab 

chiqarish jarayonlarini tashkil qilish maqsadga muvofiqdir. 

Xulosa qilib, bugungi kunda O’zbekistonda kichik biznes va xususiy 

tadbirkorlik sub’yektlariga xorijiy investitsiyalarni jalb qilishni takomillashtirish 

uchun quyidagi takliflarni amalga oshirish kerak deb hisoblaymiz: 

- kichik biznes va xususiy tadbirkorlik sub’yektlariga xorijiy 

investitsiyalarni jalb qilishni takomillashtirishning boshqa davlatlardagi samarali 

tajribasini inobatga olib, respublikamizda maxsus mikrokredit tashkilotlarini 

tashkil etish; 

- kichik biznes va xususiy tadbirkorlik sub’yektlariga xorijiy 

investitsiyalarni jalb qilishni takomillashtirishda asosiy muammolaridan biri 

bo’lgan garov masalasida yordam ko’rsatish maqsadida, Kafolat fondini tashkil 

etish; 

- investitsiya va pay fondiga a’zo qilishni yo’lga qo’yish. 

Mamlakatimizning jahon hamjamiyati bilan integratsiyalashuvi, savdo va 

sanoatning globallanguv jarayonlari, zamonaviy axborot tizimlarining 

taraqqiyoti, jahon bozoridagi kon’yunkturani bilish ishbilarmonlardan katta 

bilimni taqozo etmoqda. Biz shundan kelib chiqib, tadbirkorlarning malakasini 

oshirish va qayta tayyorlashga, ularning zamonaviy elektron ma’lumotlar 

bazasidan foydalanish imkoniyatlarini oshirishga e’tiborni kuchaytirish lozim 

deb bilamiz. Bular, shubhasiz, kichik biznes vakillarining ichki va tashqi 

bozordagi mavqeini mustahkamlashga olib keladi.  

Xorijiy kredit liniyalari hisobidan kichik biznes va xususiy tadbirkorlik 

sub’yektlarini moliyaviy qo’llab-quvvatlashni yanada takomillashtirish 

maqsadida qo’yidagilarni taklif qilamiz: 

- Iqtisodiyot vazirligi, Tashqi iqtisodiy faoliyat, investitsiyalar va savdo 

vazirligi va boshqa mutasaddi tashkilotlar hamkorlikda doimiy ravishda 

mamlakatimizga import qilinayotgan maxsulotlar nomenklaturasini o’rganib 

borishlari, ushbu maxsulotlarni mamlakatimizda ishlab chiqarish imkoniyatlarini 

taxlil qilishlari, xuddi pguningdek qo’shni davlatlar, MDX davlatlari eksportida 

qanday mahsulotlar asosiy o’rin tutishini hamda mamlakatimizdan ushbu 

mamlakatlarga eksport qilishimiz mumkin bo’lgan mahsulotlarni tahlil qilishlari 

lozim. Mazkur taxliliy ma’lumotlarni ommaviylashtirish maqsadida chop etib 

borish va ommaviy axborot vositalari orqali keng targ’ib qilinishi lozim; 

- Mamlakatimiz tadbirkorlariga mahsulotlarini eksportga yo’naltirishda 

ko’maklashish maqsadida Tashqi iqtisodiy faoliyat, investitsiyalar va savdo 

vazirligi va Savdo-sanoat palatasining hududiy boshqarmalari qoshida logistika 

xizmatlarini ko’rsatuvchi yoki qaysi davlatga qanday yo’llar orqali eng arzon va 

eng xavfsiz mahsulotlarini etkazib berishlari mumkinligi to’g’risida maslahatlar 

beruvchi konsultativ markazlarni tashkil etish; 

- Xalqaro moliya institutlarining kichik biznes sub’yektlari qo’llab 

quvvatlash maqsadida uzoq muddatli va past foizli kredit liniyalarini jalb 

etishda, Markaziy bank va Tashqi iqtisodiy faoliyat, investitsiyalar va savdo 

vazirligining ishtiroki respublikamiz tijorat banklarining bu boradagi sa’y-

harakatlarini osonlashtirgan bo’lar edi. 

- Mamlakatimizda har bir jismoniy yoki yuridik shaxs qonun bilan 

taqiqlanmagan tadbirkorlik faoliyati bilan shug’o’llanishga haqli va ushbu 

qonun bilan himoya qilinadi. Mamlakat ichida va tashqarisida tadbirkorlik 

faoliyati bilan shug’ullanish uchun keng imkoniyatlar yaratilib berilmoqda. 

XULOSA    

Kichik biznes va xususiy tadbirkorlik iqtisodiyotning o'zgarishlariga tez 

moslashuvchan soha sifatida ichki bozorni iste'mol tovarlari bilan to'ldirish, 

xizmat ko'rsatishning yangi va zamonaviy turlarini kengaytirish, eksport 

salohiyatini rivojlantirishda muhim ahamiyat kasb etmoqda. Kichik biznes va 

xususiy tadbirkorlikni qo'llab-quvvatlash borasida qabul qilingan qarorlarning 

amaliyotga  keng tadbiq etilishi, tekshirish ishlarining qisqarganligi, biznes 

yuritish uchun moliya va vaqt xarajatlarining kamayganligi, ro'yxatga olishning 

xabardor qilish tizimining joriy etilishi natijasida ro'yxatga olingan va faoliyat 

yuritayotgan kichik biznes sub’yektlari soni jadal oshib, ularning iqtisodiy 

ko'rsatkichlarida ham ijobiy tendentsiyalar yuz bermoqda. 

So’nggi yillarda mamlakatimizda tadbirkorlik sub’yektlarini davlat 

ro’yxatidan o’tkazish va ularni muhandislik-kommunikatsiya tarmoqlariga ulash 

tartibi sezilarli darajada soddalashtirildi hamda bu jarayon yanada ochiqlik kasb 

etdi. Ro’yxatga olish uchun davlat boji stavkasi ikki barobarga qisqartirildi. 

Ishchilarning yillik o’rtacha soni 100 kishigacha ko’paytirilgan kichik 

korxonalar shug’ullanishi mumkin bo’lgan faoliyat turlari ro’yxati sezilarli 

darajada kengaytirildi. Kichik biznes sub’yektlarini davlat xaridlari jarayoniga 

keng miqyosda jalb qilish mexanizmi ishlab chiqildi va joriy etildi. 

Davlat va nazorat idoralarining korxonalar moliyaviy-xo’jalik faoliyatiga 

aralashuvini keskin kamaytirish hamda tadbirkorlik sub’yektlarining iqtisodiy 

erkinligi va huquqlarini sezilarli ravishda kengaytirish bo’yicha choralar qabul 

qilindi. Yangi tashkil qilingan kichik korxonalar va mikrofirmalarni rejali soliq 

tekshiruvlaridan ozod etish muddati ikki yildan uch yilga uzaytirildi. Soliq va 

boshqa majburiy to’lovlarni o’z vaqtida to’layotgan, shuningdek ishlab 

chiqarishning barqaror o’sish sur’atlari va rentabelligini ta’minlayotgan kichik 

tadbirkorlik sub’yektlarida uch yil davomida soliq tekshiruvlarini o’tkazish 

ta'qiqlandi. 

Mamlakatimizda investitsiya muhitining barqarorligi va investitsion 

jozibadorlikning to’g’ri yo’lga qo’yilgani ham xorijiy investitsiyalarning kirib 

kelishi uchun zamin bo’lmoqda.  

Tahlillar shuni ko’rsatmoqdaki, aksariyat tashkil etilayotgan kichik biznes 

sub’yektlarida dastlabki sarmoya sifatida o’z mablag’lari (ustav fondi pul 

mablag’lari qismi) kam ishtirok etadi. Bu bir tomondan respublikamiz hukumati 

tomonidan kichik biznes sub’yektlarini kredit berish mexanizmini rivojlantirish 

tufayli kredit resurslarining dastlabki sarmoya sifatida jalb etilishi bo’lsa, boshqa 

tomondan ayrim tadbirkorlarda tadbirkorlik qobiliyati mavjud bo’lgan holda 

dastlabki jamg’armaning yo’qligini bildiradi. 

O’zbekistonda kichik biznes korxonalarini investitsiyalashning 

yechimtalab muammolari bu kreditlar qaytarilishini kafolatlovchi asoslar zaifligi 

hamda sug’urta kompaniyalarining kichik biznes kreditlarini sug’urtalashga 

tavakkal qilmayotganligi. 

Mavjud muammo rivojlangan iqtisodiyotli davlatlarda ham mavjud. Bu 

mamlakatlarda tijorat banklari tomonidan kichik biznes loyihalari uchun 

ajratilgan kreditlarga davlat kafolatlari beriladi. 

O’zbekistonda kichik biznes korxonalarini investitsiyalash va uning davlat 

tomonidan qo’llab-quvvatlashni yanada yaxshilash yuzasidan quyidagi tavsiya 

va takliflarni amalga oshirish lozim: 

-kreditlar qaytarilishini kafolatlovchi davlat dasturini ishlab chiqish va shu 

asosda joylarda uning mexanizmini joriy etish; 

-sug’urta kompaniyalarining kichik biznes kreditlarini sug’urtalashda 

tavakkal qilish jahon usullariga o’tish ko’nikmalarini tezroq hosil qilish; 

-banklarning investitsiya faoliyatini takomillashtirish, respublika eksport 

salohiyatini oshirishga xizmat qiluvchi loyihalarni moliyalash uchun, xalqaro 

moliya bozoridan xorijiy investitsiyalarni jalb etish uchun operatsiyalarni 

kengaytirish; 

-xorijiy kredit liniyalarini samarali o’zlashtirish; - istiqbolli loyihalar va 

ularni faol o’zlashtirishning davlat mexanizmini takomillashtirish; 

-kichik biznes loyihalarini amalga oshirishni banklar tomonidan nazorat 

va monitoring qilishni ta’minlash, shuningdek, bankning bu sohaga 

yo’naltiriladigan o’z investitsiyalarini ko’paytirish; 

-kichik biznes sub’yektlarini kreditlash uchun banklardan ko’shimcha 

maxsus jamg’armalar va kredit tarmoqlarini yaratish; 

-qarz ta’minoti tizimini engillashtirish; 

-ajratilgan kredit mablag’lari, tijorat banklari grantlari va boshka homiy 

tashkilotlar hisobiga kichik biznes sub’yektlariga biznes rejalarni ishlab 

chiqishga yordam ko’rsatish; 

- kichik biznes va xususiy tadbirkorlik sub’yektlariga xorijiy 

investitsiyalarni jalb qilishni takomillashtirishning boshqa davlatlardagi samarali 

tajribasini inobatga olib, respublikamizda maxsus mikrokredit tashkilotlarini 

tashkil etish; 

Xulosa qilib aytganda, O’zbekistonda xususiy tadbirkorlikning 

rivojlanishini tartibga soluvchi va bu sohani muammolarini hal etish bilan 

shug’ullanuvchi davlat dasturi zarur deb o’ylaymiz. Chunki davlat dasturlarini 

sarflash shakllarini o’zlashtirish, imtiyozli kreditlar berish hisobiga loyihalarni 

amaliy kuzatish xarajatlarini qoplash, sug’urtalash va tijorat kredit 

muassalaridan kredit olishda kichik korxonalarga davlat kafolatlari berishga 

o’tish kabi omillar kichik tadbirkorlikka jalb qilinadigan moliyaviy resurslarning 

kengayishida muhim omil bo’lib xizmat qiladi. 

